Վրաստանի օրենք
   				 Զենքի մասին
                               (2024 թվականի ապրիլի 1-ի դրությամբ)

Գլուխ I
Ընդհանուր դրույթներ

 Հոդված 1. Օրենքի գործողության շրջանակը
Սույն օրենքը սահմանում է զենքի տեսակները, կարգավորում զենքի շրջանառության և դրա նկատմամբ վերահսկողության հետ կապված հարաբերությունները, զենքի շրջանառության մասնակիցների իրավունքներն ու պարտականությունները:
2006 թվականի հունիսի 23-ի Վրաստանի №3378 – ՎՕՏ I, №26, 14.07.2006թ., հոդվ․206


Հոդված 2. Տերմինների սահմանումը
Սույն օրենքում օգտագործված տերմիններն ունեն հետևյալ իմաստները.
ա) զենք –  սարք կամ առարկա, որն իր կառուցվածքով  նախատեսված է կենդանի կամ այլ նշանակետ վնասելու և (կամ) ոչնչացնելու, կամ ազդանշան հաղորդելու կամ ձայնային (ակուստիկ) էֆեկտ ստանալու համար,
բ) հրազեն –  կարճափող կամ երկարափող հրազեն, որում  գնդակը կամ նետողական գնդակները սկսում են նպատակաուղղված շարժվել վառոդի կամ այլ լիցքի այրման ժամանակ  անջատված էներգիայի հաշվին,   որը նախատեսված է տարածության վրա գտնվող նշանակետի մեխանիկական խոցման  և (կամ)  ոչնչացման համար,    
գ) հրազենի հիմնական տարրեր – փող, թմբուկ, փակաղակ, իրան, փողի պահպանակ,
դ) որսորդական հրազեն – հարթափող (հրացան), պտուտակավոր (կարաբին կամ հրացան) կամ համակցված (պտուտակավոր և ողորկափող) երկարափող հրազեն՝ մեխանիկական կամ կիսաավտոմատ մեխանիզմով, որը կարող է բերվել մարտական ​​ռեժիմի,
դ1) կարճափող  զենքեր.
դ1.ա) կրակային, գազային կամ օդաճնշիչ ատրճանակ,
դ1.բ) կրակային, գազային կամ օդաճնշիչ ռևոլվեր,
դ1.գ) զենք պատրաստողի կամ արտադրողի կողմից պատրաստված հրազեն կամ օդաճնշիչ զենք, որի ընդհանուր երկարությունը չի գերազանցում 55 սմ-ը,
դ2) երկարափող զենք – հրազեն կամ օդաճնշիչ զենք, որը չի պատկանում սույն հոդվածի «դ1.ա» և «դ1.բ» ենթակետերով նախատեսված կարճափող  զենքերին, և որի ընդհանուր երկարությունը պատրաստողի կամ արտադրողի կողմից պատրաստման արդյունքում գերազանցում է 55 սմ-ը, 
դ3) զենքի ընդհանուր երկարություն –  զենքի երկարություն՝ առանց փողի վրա ամրացված արգելակի փոխհատուցիչի, հրամարիչի և (կամ)  փողին ամրացված այլ սարքի և.
դ3.ա) ներառյալ կոթը, եթե կոթը ամուր է (ստացիոնար, որը հնարավոր չէ հեռացնել առանց լրացուցիչ գործիքների կիրառման),
դ3.բ) առանց կոթի, եթե կոթը ծալովի է կամ շարժական, որը կարող է հանվել առանց լրացուցիչ գործիքների կիրառման,
դ3.գ) ծալված կոթով, եթե կոթը հեռադիտակային է,
դ4) քաղաքացիական հրազեն – ինքնապաշտպանական հրազեն, սպորտային հրազեն, որսորդական հրազեն,
ե) (հանվել է՝ 31.05.2023թ., №3100),
զ) սպորտային հրազեն  – Վրաստանի պետական ​​անվտանգության ծառայության հետ համաձայնությամբ Վրաստանի մշակույթի և սպորտի և Վրաստանի ներքին գործերի նախարարի համատեղ հրամանով հաստատված հատուկ ցանկով նախատեսված հրազեն, 
է) նետողական զենք – հատուկ անշարժ սահմանափակիչով կարճափող  զենք, որը բացառում է գնդակի  կամ   գնդակների արձակումը փողի կամ թմբուկի մեջ, որը տրավմատիկ վնասման նետողական  գնդակների արձակման հետևանքով մարմնի  թափանցող վնասվածքներ չի առաջացնում,
ը) գազային զենք – փողի կամ թմբուկի մեջ գնդակի կամ նետողական գնդակների կրակոցը բացառող հատուկ անշարժ միջնորմով զենք (ատրճանակ կամ ռևոլվեր), որը նախատեսված է   արցունքաբեր կամ գրգռիչ նյութերի կիրառմամբ կենդանի նշանակետը ժամանակավորապես շարքից հանելու համար,   
թ) օդաճնշիչ զենք – զենք, որը նախատեսված է հեղուկ, սեղմված  կամ պինդ գազային նյութի էներգիայի հաշվին նպատակաուղղված շարժում ստացող նետվող հարմարանքի միջոցով նշանակետը հեռվից  խոցելու համար,   
թ1) որսորդական օդաճնշիչ   զենք –  երկարափող օդաճնշիչ զենք, որը կարող է օգտագործվել արդյունագործական, սիրողական, սպորտային և (կամ) գիտական ​​որսի համար,
թ2) սպորտային օդաճնշիչ զենք – կարճափող  կամ երկարափող օդաճնշիչ զենք, որը կարող է օգտագործվել սպորտի որակավորման նորմերը կատարելու և (կամ)  մարզական մրցումներին մասնակցելու համար,
ժ) (հանվել է՝ 31.05.2023թ., №3100),
ժա) գազային աերոզոլային սարք – սարք, որը նախատեսված է արցունքաբեր կամ գրգռիչ նյութերով կենդանի օբյեկտը  ժամանակավոր շարքից հանելու համար և համապատասխանում է պետական չափորոշիչներին և Վրաստանի բռնազավթված տարածքներից հարկադիր վերաբնակների, աշխատանքի, առողջապահության և սոցապահովման նախարարության կողմից սահմանված ​​  նորմերին,
ժբ) ռազմամթերք –   զինման առարկաներ, սարքեր և նետվող հարմարանքներ, որոնք պարունակում են մղիչ պայթուցիկ    նյութ  և նետողական, հրատեխնիկական արտամղիչ լիցքեր,  որը կառուցվածքային առումով նախատեսված է զենքից կրակելու հետևանքով նշանակետը խոցելու և (կամ) ոչնչացնելու համար,
ժբ1) ռազմամթերքի հիմնական տարրեր – մղիչ պայթուցիկ նյութ, փամփուշտ,  պարկուճ, պատիճ, 
ժբ2) դատարկ փամփուշտ – սարք կամ առարկա, որը բաղկացած է միայն պարկուճից, պայթուցիկ նյութից, խցանից, պատիճից և նախատեսված է ձայնային (ակուստիկ) էֆեկտ ստեղծելու համար,
ժգ) էլեկտրահարման սարք – սարք, որը նախատեսված է էլեկտրոնային լիցքով կենդանի օբյեկտը ժամանակավորապես վնասելու համար և համապատասխանում է Վրաստանի օրենսդրությամբ սահմանված նորմերին,
ժդ) սառը զենք – զենք, որի գործողությունն իրականացվում է մարդու ֆիզիկական ուժով, և որը նախատեսված է անմիջական շփման միջոցով օբյեկտը վնասելու համար,
ժե) սառը հրազեն – զենք, որի գործողությունն իրականացվում է մարդու ֆիզիկական ուժի կամ մեխանիկական սարքի միջոցով, և որը նախատեսված է օբյեկտը հեռվից վնասելու համար,
ժզ) հավաքածուի զենք – զենք, որն ունի գիտական, պատմական, գեղարվեստական ​​արժեք և որի նպատակը հավաքածուի ստեղծումն ու ցուցադրությունն է,
ժէ) ազդանշանային զենք – զենք կամ սարք, որը նախատեսված է լուսաձայնային և ծխի ազդանշան տալու համար,
ժէ1) ձայնային (ակուստիկ) զենք – զենք, որը կառուցվածքային առումով պատրաստված է (այդ թվում, ձևափոխված է)   միայն ձայնային (դատարկ) պարկուճով կրակելու համար և օգտագործվում է թատերական ներկայացման, ֆիլմի ցուցադրության, հեռուստատեսային շոուի, պատմական վերակառուցվածքի, շքերթի և սպորտային իրադարձության ժամանակ,
ժէ2) կայծքարով, պատրույգով, պարկուճային հրազեն – հրազեն, որը լիցքավորվում է վառոդը, գնդակը փողի  առջևի մասից առանձին տեղադրմամբ,   և որի մեջ վառոդը բռնկվում է կայծքարի, պատրույգի կամ պատիճի և մետաղի  շփման հետևանքով առաջացած կայծից,  
ժը) որպես պարգև ստացված զենք –  զենք, որը Վրաստանի օրենսդրությամբ սահմանված կարգով լիազորված պաշտոնատար անձի կողմից տրվում է խրախուսանքի տեսքով ֆիզիկական անձին պետությանը հատուկ ծառայության, ինչպես նաև ծառայողական կամ մարտական ​​վաստակի և (կամ) մարզական նվաճումների համար,
ժթ) զենքի շրջանառություն – զենքի վաճառք, զենքի հաշվառում, գրանցում, պատրաստում, արտադրում, վերանորոգում (ներառյալ արդիականացումը և տեղում սպասարկումը), ձեռքբերում, պահպանում, կրում, օգտագործում, տեղափոխում-փոխադրում, առաքում, արտահանում, ներմուծում, վերաարտահանում, տարանցում, վերցնում, դուրսգրում, ոչնչացում, ներքին վերամշակում, արտաքին վերամշակում, ժամանակավոր ներմուծում և (կամ)  արտահանում, հավաքածուների կազմում և ցուցադրում, ներմուծում Վրաստան և արտահանում Վրաստանից, բալիստիկ զննում, գնդակապարկուճային հաշվառման քարտադարանի վարում,
ի) զենք պատրաստող – անձ, որն ունի սույն օրենքի 15-րդ հոդվածի առաջին կետով նախատեսված լիցենզիա, 
իա) զենքի սեփականատեր – անձ, ում   Վրաստանի օրենսդրությամբ սահմանված կարգով տրվել է զենք պահպանելու, տնօրինելու և օգտագործելու իրավունք,
իբ) զենք օգտագործող – անձ, որին զենք է տրվել ժամանակավոր օգտագործման, ծառայողական պարտականությունները կատարելու համար,
իբ1) զենքը ժամանակավոր օգտագործող – անձ, ում հրազեն կամ օդաճնշիչ զենք է փոխանցվել ժամանակավոր օգտագործման համար` փակ կամ կիսափակ հրաձգարանի, կրակելու համար հատկացված տարածքի  կամ կրակային-որսորդական ստենդի տարածքում կամ մարզադպրոցում մարզվելու,   որակավորման նորմերը  կատարելու և (կամ)  մրցումների մասնակցելու համար Վրաստանի օրենսդրությամբ սահմանված կանոններով  հրաձգության նպատակով,
իգ) ռազմական տեխնիկա – սույն օրենքի իմաստով հրազենի և (կամ)  զենքի արտադրության համար նախատեսված ինչպես հիմնական, այնպես էլ ոչ հիմնական տարրեր, 
իդ) զենքի տեխնիկական զննում – սույն օրենքի 19-րդ հոդվածի 10-րդ կետով սահմանված հանգամանքների առկայության դեպքում հանրային իրավունքի իրավաբանական անձի`Վրաստանի ներքին գործերի նախարարության  Ծառայությունների գործակալության կողմից  թույլտվություն հայցողի սեփականության մեջ գտնվող   պաշտպանական կարճափող  հրազենի և (կամ) սպորտային հրազենի տեսողական զննում և համեմատություն տվյալների գրանցման գրառումների հետ,   
իե) տեղեկանք անձի հոգեկան վիճակի մասին – Վրաստանի բռնազավթված տարածքներից հարկադիր վերաբնակների, աշխատանքի, առողջապահության և սոցիապահովման նախարարի նորմատիվ ակտով հաստատված ձևով տեղեկանք անձի առողջական վիճակի մասին,    որը վկայում է նրա հոգեպես առողջ լինելու մասին։ 
2006թ․,  թվականի հունիսի 23-ի Վրաստանի օրենք №3378 – ՎՕՏ I, №26 1 4.07.2006թ․, հոդվ․206
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228 
2010 թվականի նոյեմբերի 12-ի Վրաստանի օրենք №3806 – ՎՕՏ I, №66, 03.12.2010թ., հոդվ․414
2010 թվականի դեկտեմբերի 17-ի Վրաստանի օրենք  №4138 – ՎՕՏ, №76, 29.12.2010թ., հոդվ․511
2014 թվականի մայիսի 14-ի Վրաստանի օրենք №2427 – կայք, 27.05.2014թ.
2015 թվականի հունիսի 12-ի Վրաստանի օրենք №3702 – կայք, 30.06.2015թ. 
2018 թվականի հուլիսի 5-ի Վրաստանի օրենք №3117 – կայք, 11.07.2018թ.
2021 թվականի հուլիսի 12-ի Վրաստանի օրենք №711– կայք, 14.07.2021թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.
2023 թվականի նոյեմբերի 30-ի Վրաստանի օրենք №3876 – կայք, 15.12.2023թ.

Հոդված 3. Զենքի տեսակները
1. Ըստ նշանակության զենքերը բաժանվում են հետևյալ տեսակների.
ա) քաղաքացիական զենք,
բ) ծառայողական-հաստիքային զենք,
գ) ռազմական-մարտական զենք։ 
2. Քաղաքացիական կամ ծառայողական-հաստիքային զենքը որպես պարգև հանձնելու կարգը սահմանում է Վրաստանի կառավարությունը  Վրաստանի պաշտպանության և ներքին գործերի նախարարների առաջարկությամբ։
3. Զենքը դասակարգվում է որպես սառը զենք կամ սառը հրազեն, եթե այն համապատասխանում են հանրային իրավունքի իրավաբանական անձի՝ Վրաստանի չափորոշիչների և չափագիտության ազգային գործակալության կողմից հաստատված զենքի համապատասխան տեսակի տեխնիկական բնութագրերին:
2008 թվականի հունիսի 27-ի Վրաստանի օրենք №74 – ՎՕՏ, №12, 14.07.2008թ., հոդվ․9
2010 թվականի հուլիսի 2-ի Վրաստանի օրենք №3285 – ՎՕՏ I, 16.07.2010 №38, հոդվ․228
2012 թվականի մայիսի 8-ի Վրաստանի օրենք №6162 – կայք, 25.05.2012թ.
2013 թվականի սեպտեմբերի 27-ի Վրաստանի օրենք №1360 – կայք, 09.10.2013թ.

Գլուխ II
Քաղաքացիական զենք 

Հոդված 4. Քաղաքացիական զենքի հասկացությունը և տեսակները
[bookmark: _GoBack]1. Քաղաքացիական զենքը այն զենքն է, որը թույլատրվում է քաղաքացիական շրջանառության մեջ, և որն օգտագործվում է ֆիզիկական անձի կողմից ինքնապաշտպանության, որսորդությամբ զբաղվելու, սպորտի, հավաքածու կազմելու և ցուցահանդեսի նպատակների համար, թատերական ներկայացումների, ֆիլմերի ցուցադրությունների, հեռուստատեսային շոուների և պատմական վերականգնվածքների, ազդանշան տալու և ձայնային (ակուստիկ) էֆեկտ ստանալու համար:
2. Քաղաքացիական զենքի տեսակներն են.
ա) ինքնապաշտպանական զենք,
բ) սպորտային զենք,
գ) որսորդական զենք,
դ) հավաքածուի զենք,
ե) ազդանշանային զենք,
զ) ձայնային (ակուստիկ) զենք,
է) կայծքարով, պատրույգով, պարկուճով հրազեն։ 
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2021 թվականի հուլիսի 12-ի Վրաստանի օրենք №711 – կայք, 14.07.2021թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 41. (Հանվել է)
2015 թվականի հունիսի 12-ի Վրաստանի օրենք №3702 – կայք, 30.06.2015թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 5. Ինքնապաշտպանական զենք
Ինքնապաշտպանական զենքը թույլատրված է քաղաքացիական շրջանառության մեջ.
ա) կարճափող  հրազեն (բացի սպորտային կարճափող  հրազենից),
բ) գազային զենք,
գ) գազային աերոզոլային սարք,
դ) էլեկտրահարման սարք։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2023 թվականի մայիսի 31-ի Վրաստանի օրենք №3100 – կայք, 13.06.2023թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ․

Հոդված 6. Սպորտային զենք
1. Քաղաքացիական շրջանառության մեջ թույլատրված սպորտային զենք․
ա) սպորտային հրազեն.
ա.ա) սպորտային կարճափող  հրազեն,
ա.բ) սպորտային երկարափող հրազեն,
բ) սպորտային սառը զենք և սառը հրազեն, 
գ) սպորտային օդաճնշիչ զենք,
գ.ա) սպորտային կարճափող  օդաճնշիչ զենք,
էգ.բ) սպորտային երկարափող օդաճնշիչ զենք։
2. Սպորտային հրազենի ցանկը Վրաստանի պետական ​​անվտանգության ծառայության հետ համաձայնությամբ՝ հաստատվում է Վրաստանի մշակույթի և սպորտի նախարարի և Վրաստանի ներքին գործերի նախարարի համատեղ հրամանով։
3. Սպորտային օդաճնշիչ զենքերի ցանկը/ցուցակը կարող է հաստատվել Վրաստանի պետական ​​անվտանգության ծառայության հետ համաձայնությամբ՝ Վրաստանի մշակույթի և սպորտի նախարարի և Վրաստանի ներքին գործերի նախարարի համատեղ հրամանով։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2023 թվականի մայիսի 31-ի Վրաստանի օրենք №3100 – կայք, 13.06.2023թ.
2023 թվականի մայիսի 31-ի Վրաստանի օրենք №3100– կայք, 13.06.2023թ.
2023 թվականի նոյեմբերի 30-ի Վրաստանի օրենք №3876 – կայք, 15.12.2023թ.

Հոդված 7. Որսորդական զենք
Քաղաքացիական շրջանառության մեջ թույլատրված որսորդական զենք․  
ա) որսորդական ողորկափող հրազեն (հրացան),
բ) որսորդական ակոսափող  հրազեն  (կարաբին կամ հրացան),
գ) որսորդական համակցված հրազեն (ակոսափող և ողորկափող հրացաններ),
դ) որսորդական սառը զենք,
ե) որսորդական սառը հրազեն,
զ) որսորդական օդաճնշիչ զենք,
2010 թվականի հուլիսի 2-ի Վրաստանի օրենք №3285 – ՎՕՏ I, № 38, 16.07.2010թ․, հոդվ․228
2011 թվականի նոյեմբերի 8-ի Վրաստանի օրենք № 5201 – կայք, 14.11.2011թ.
2023 թվականի մայիսի 31-ի Վրաստանի օրենք № 3100 – կայք, 13.06.2023թ.

Հոդված 8. Հավաքածուի զենք
Զենքը որպես հավաքածու համարելու, հավաքածուի զենք գնելու, պահպանելու և ցուցադրելու կանոնները սահմանվում են Վրաստանի ներքին գործերի և Վրաստանի մշակույթի և սպորտի նախարարների համատեղ հրամանով։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2015 թվականի նոյեմբերի 25-ի Վրաստանի օրենք №4551 – կայք, 08.12.2015թ.
2017 թվականի դեկտեմբերի 7-ի Վրաստանի օրենք №1703 – կայք, 14.12.2017թ.
2018 թվականի հուլիսի 5-ի Վրաստանի օրենք №3117 – կայք, 11.07.2018թ.
2021 թվականի մարտի 16-ի Վրաստանի օրենք №389 – կայք, 18.03.2021թ.
2023 թվականի նոյեմբերի 30-ի Վրաստանի օրենք № 3876 – կայք, 15.12.2023թ. 


Գլուխ III
Ծառայողական-հաստիքային զենք

Հոդված 9. Ծառայողական-հաստիքային զենք
1. Ծառայողական-հաստիքային զենքը, որն իրավունք ունեն կրելու սույն հոդվածում նշված անձինք՝ Վրաստանի օրենսդրությամբ նախատեսված իրենց լիազորություններն իրականացնելու համար։
2. Ծառայողական զենք կրելու իրավունք ունեն.
ա) Վրաստանի պաշտպանության նախարարության իրավազոր պաշտոնյաները,
բ) Վրաստանի ներքին գործերի նախարարության իրավազոր պաշտոնյաները,
բ1) Վրաստանի պետական ​​անվտանգության ծառայության իրավազոր անձինք,
բ2) Հատուկ քննչական ծառայության իրավազոր անձինք,
գ) Վրաստանի արդարադատության նախարարության համակարգի իրավազոր պաշտոնատար անձինք,
դ) Վրաստանի ֆինանսների նախարարության համակարգի իրավազոր անձինք,
դ1) Վրաստանի արդարադատության նախարարության համակարգում ընդգրկված պետական ​​ենթագերատեսչական հիմնարկի՝ Հատուկ քրեակատարողական ծառայության իրավազոր պաշտոնատար անձինք,
ե) Վրաստանի հետախուզական ծառայության իրավազոր պաշտոնյաները,
զ) Վրաստանի պետական ​​պահպանության հատուկ ծառայության իրավազոր ծառայողները,
է) դատախազը, դատախազության քննիչը և Վրաստանի դատախազության մասնագիտական ​​քաղաքացիական ծառայողը, որը որոշվում է Վրաստանի գլխավոր դատախազի կողմից,
ը) դատավորները,
թ) դատարանի կարգադրիչները,
ժ) Վրաստանի շրջակա միջավայրի պահպանության և գյուղատնտեսության նախարարության համակարգում ընդգրկված հիմնարկների իրավազոր աշխատակիցները,
ժ1) (հանվել է՝ 25.03.2013թ., №487),
ժ2) (հանվել է՝  22.12.2018թ., №4076),
ժա) Վրաստանի Ազգային բանկի և բանկային հաստատությունների գանձիչներն ու գանձապահները՝ իրենց ծառայողական պարտականությունները կատարելիս,
ժա1) «Վրաստանի փոստ» սահմանափակ պատասխանատվությամբ ընկերություն իրավազոր անձինք՝ պետական ​​գաղտնիք պարունակող, հատուկ նշանակության, դրամական և (կամ) արժեքավոր այլ փոստային առաքանիների փոխադրման/առաքման անվտանգությունը ապահովելու համար ծառայողական պարտականություններ կատարելիս,
ժբ) քաղաքացիական ավիացիայի Ավիացիոն անվտանգության կառուցվածքային ստորաբաժանման աշխատակիցները, ծառայողական պարտականությունները կատարելիս, Վրաստանի կառավարության որոշմամբ սահմանված կարգով,
ժգ) Պետական ​​աուդիտորական ծառայության նախագահության անդամները,
ժդ) Վրաստանի նախագահը, Վրաստանի խորհրդարանի անդամը, Վրաստանի վարչապետը, Վրաստանի կառավարության մեկ այլ անդամ, Աբխազիայի և Աջարիայի Ինքնավար Հանրապետությունների բարձրագույն ներկայացուցչական մարմինների անդամները, Աբխազիայի և Աջարիայի Ինքնավար  Հանրապետությունների կառավարությունների ղեկավարները,
ժե) (հանվել է՝ 31.10.2018թ., №3591),
ժե1) Ազգային անվտանգության խորհրդի իրավազոր ծառայողը,
ժզ) (հանվել է՝ 31.05.2023թ., №3100),
ժէ) (հանվել է՝ 07.12.2017թ., №1703)։
3. Ծառայողական լիազորության ժամկետը լրանալուց հետո  պաշտպանական և սպորտային կարճափող ակոսափող  հրազեն կրելու   իրավունքը պահպանում են սույն հողվածի 2-րդ կետի «ժդ» ենթակետով նախատեսված անձինք,   Վրաստանի Գերագույն դատարանի դատավորները, Վրաստանի Սահմանադրական դատարանի դատավորները, ինչպես նաև Վրաստանի դատախազության, Պաշտպանության նախարարության, Վրաստանի ներքին գործերի նախարարության, Վրաստանի արդարադատության նախարարության, Վրաստանի պետական ​​անվտանգության ծառայության, Հատուկ քննչական ծառայության, Վրաստանի հետախուզական ծառայության, Պետական ​​պահպանության   հատուկ ծառայության և Վրաստանի ֆինանսների նախարարության Քննչական ծառայության համակարգի աշխատակիցները,  որոնց Վրաստանի օրենսդրությամբ շնորհվել են ավագ   և   բարձրագույն հատուկ կոչումներ կամ ավագ սպայի և բարձրագույն սպայի զինվորական կոչումներ     ունեին ծառայողական-հաստիքային զենք կրելու իրավունք, և անձինք,  որոնց Վրաստանի պաշտպանության նախարարության համակարգում շնորհվել է   գլխավոր սերժանտի զինվորական կոչում և ունեին ծառայողական-հաստիքային զենք կրելու իրավունք, բացառությամբ այն դեպքերի, երբ նրանք դուրս են գալիս Վրաստանի քաղաքացիությունից, մտնում են այլ երկրի զինվորական ծառայություն կամ ոստիկանության կամ անվտանգության ծառայություն, իրականացնում են մասնավոր պահնորդական գործունեություն   (միայն նշված գործունեության իրականացման ընթացքում) և (կամ)  ազատվել են ծառայությունից՝ կարգապահական պատասխանատվության և (կամ) քրեական պատասխանատվության ենթարկելու պատճառով։
4. Ծառայողական-հաստիքային  զենք կրելու իրավունք չունի աշխատանքային պայմանագրով աշխատող անձը։
5. Ծառայողական զենք կրելու իրավունք ունեցող պաշտոնատար անձանց (բացառությամբ սույն հոդվածի 2-րդ կետի «ժդ» ենթակետում նշված անձանց) ցանկը հաստատում է Վրաստանի կառավարությունը՝ Վրաստանի պաշտպանության նախարարության, Վրաստանի ներքին գործերի նախարարության  և Վրաստանի պետական ​​անվտանգության ծառայության   համատեղ առաջարկությամբ։ Այս ցանկում կատարվելիք փոփոխությունները և լրացումները Վրաստանի կառավարությանը կներկայացնի շահագրգիռ գերատեսչությունը՝ Վրաստանի պաշտպանության նախարարության, Վրաստանի ներքին գործերի նախարարության և Վրաստանի պետական ​​անվտանգության ծառայության հետ համաձայնությամբ։
2005 թվականի հունիսի 23-ի Վրաստանի օրենք №1745 – ՎՕՏ I, №36, 11.07.2005թ․, հոդվ․231
2005 թվականի հունիսի 23-ի Վրաստանի օրենք №1769 – ՎՕՏ I, №36, 11.07.2005թ․, հոդվ․238
2005 թվականի հունիսի 30-ի Վրաստանի օրենք №1848 – ՎՕՏ I, №41, 19.07.2005թ․, հոդվ․290
2005 թվականի նոյեմբերի 25-ի Վրաստանի օրենք №2132 – ՎՕՏ I, №53, 19.12.2005թ․, հոդվ․353
2006 թվականի մայիսի 25-ի Վրաստանի օրենք №3166 – ՎՕՏ I, №19, 01.06.2006թ․, հոդվ․155
2006  թվականի հուլիսի 14-ի Վրաստանի օրենք №3454 – ՎՕՏ I, №29, 26.07.2006թ․, հոդվ․231
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2008 թվականի հուլիսի 15-ի Վրաստանի օրենք №227 – ՎՕՏ I, №17, 28.07.2008 թ․,հոդվ․142
2008 թվականի նոյեմբերի 21-ի Վրաստանի օրենք №539 – ՎՕՏ I, №34, 04.12.2008թ․, հոդվ․218 
2009 թվականի հունիսի 12-ի Վրաստանի օրենք №1184 – ՎՕՏ I, №12,  29.06.2009 թ․, հոդվ․ 55
2009 թվականի նոյեմբերի 20-ի Վրաստանի օրենք №2112 – ՎՕՏ I, №40, 07.12.2009թ․, հոդվ․295
2010 թվականի մարտի 26-ի Վրաստանի օրենք №2869 – ՎՕՏ I, №14, 30.03.2010թ․,  հոդվ․92
2010 թվականի ապրիլի 27-ի Վրաստանի օրենք №2988 – ՎՕՏ I, №24, 10.05.2010 թ․, հոդվ․154
2010 թվականի մայիսի 4-ի Վրաստանի №3055 – ՎՕՏ I, №26, 20.05.2010  թ․, հոդվ․175
2011 թվականի մարտի 11-ի Վրաստանի օրենք №4401 – կայք, 17.03.2011թ.
2011 թվականի նոյեմբերի 8-ի Վրաստանի օրենք №5201– կայք, 14.11.2011թ.
2012 թվականի հունիսի 22-ի Վրաստանի օրենք №6550 – կայք, 29.06.2012թ.
2013 թվականի մարտի 25-ի Վրաստանի օրենք №487 – կայք, 04.05.2013թ.
2013 թվականի սեպտեմբերի 27-ի Վրաստանի օրենք №1360 – կայք, 09.10.2013թ.
2013 թվականի դեկտեմբերի 13-ի Վրաստանի օրենք №1782 – կայք, 28.12.2013թ.
2014 թվականի մայիսի 2-ի Վրաստանի օրենք №2356 – կայք, 16.05.2014թ. 
2015 թվականի հուլիսի 8-ի Վրաստանի օրենք №3931– կայք, 15.07.2015թ.
2015 թվականի հոկտեմբերի 27-ի Վրաստանի օրենք №4357 – կայք, 11.11.2015թ.
2016 թվականի դեկտեմբերի 21-ի Վրաստանի օրենք №135 – կայք, 28.12.2016թ.
2017 թվականի դեկտեմբերի 7-ի Վրաստանի օրենք №1703 – կայք, 14.12.2017թ.
2018 թվականի հունիսի 27-ի Վրաստանի օրենք №2625 – կայք, 07.06.2018թ.
2018 թվականի հուլիսի 5-ի Վրաստանի օրենք №3117– կայք, 11.07.2018թ.
2018 թվականի հուլիսի 21-ի Վրաստանի օրենք №3285 – կայք, 09.08.2018թ.
2018 թվականի հոկտեմբերի 31-ի Վրաստանի օրենք № 3591 – կայք, 21.11.2018թ.
2018 թվականի նոյեմբերի 30-ի Վրաստանի օրենք №3798 – կայք, 13.12.2018թ.
2018 թվականի դեկտեմբերի 22-ի Վրաստանի օրենք №4076 – կայք, 28.12.2018թ.
2018 թվականի դեկտեմբերի 22-ի Վրաստանի օրենք №4077 – կայք, 28.12.2018թ.
2018 թվականի դեկտեմբերի 27- ի Վրաստանի օրենք №4244 – կայք, 29.12.2018թ.
2018 թվականի դեկտեմբերի 27-ի Վրաստանի օրենք №4243 – կայք, 29.12.2018թ.
2019 թվականի ապրիլի 2-ի Վրաստանի օրենք № 4405 – կայք, 08.04.2019թ.
2019 թվականի հունիսի 28-ի Վրաստանի օրենք №4894 – կայք, 28.06.2019թ. 
2021 թվականի հուլիսի 12-ի Վրաստանի օրենք №711 – կայք, 14.07.2021թ.
2021 թվականի նոյեմբերի 16-ի Վրաստանի օրենք №1016 – կայք, 22.11.2021թ.
2021 թվականի դեկտեմբերի 30-ի Վրաստանի օրենք №1325 – կայք, 13.01.2022թ.
2023 թվականի մայիսի 31-ի Վրաստանի օրենք № 3100 – կայք, 13.06.2023թ.

Հոդված 10. Ծառայողական-հաստիքային զենք կրելը
1. Ծառայողական-հաստիքային զենքը սույն օրենքի 9-րդ հոդվածի 2-րդ կետով նախատեսված անձանց տրվում է օգտագործման՝ այն կրելու իրավունքով։ 
2. Ծառայողական լիազորությունների ընթացքում սույն օրենքի 9-րդ հոդվածի 2-րդ կետով նախատեսված անձանց սեփականության մեջ գտնվող  գրանցված զենքին համապատասխան լիազորված ծառայության/պաշտոնատար անձի որոշմամբ կարող է շնորհվել ծառայողական զենքի կարգավիճակ: Ծառայողական լիազորությունների ժամկետը լրանալուց հետո նման զենքից հանվում է ծառայողական զենքի կարգավիճակը, իսկ Վրաստանի օրենսդրությամբ նախատեսված դեպքերում զենքի սեփականատերը պարտավոր է վերագրանցել զենքը։
3. «Կանանց նկատմամբ բռնության և (կամ)  ընտանեկան բռնության կանխարգելման, բռնության զոհերի պաշտպանության և օգնության մասին» Վրաստանի օրենքի 4-րդ հոդվածի «ը» ենթակետով սահմանված բռնարարի (այսուհետ՝ բռնարարի) նկատմամբ պաշտպանական և զսպման հրամանագրերով նախատեսված դեպքերում և  սահմանված ժամկետով, ինչպես նաև զենքի հետ կապված իրավունքների սահմանափակման հրամանագրի գործողության  ժամկետով արգելվում է անձնական սեփականության մեջ եղած զենքի կրումը, իսկ ծառայողական-հաստիքային զենքի կրումը սահմանափակվում կամ արգելվում է։ Պաշտպանական, զսպող և զենքի հետ կապված իրավունքների սահմանափակման հրամանագրերի գործողության ժամանակահտվածում կամ պաշտպանական  կամ զսպող հրամանագրերով սահմանված ժամանակամիջոցում բռնարարից առգրավվում է անձնական սեփականության մեջ եղած զենքը և սահմանափակվում է  նրա՝  զենք կրելու իրավունքը կամ զրկվում է ծառայողական-հաստիքային զենք կրելու իրավունքից։ Առգրավված զենքը պահպանվում է Վրաստանի օրենսդրությամբ սահմանված կարգով։  
2006թ․,  թվականի մայիսի 25-ի  Վրաստանի օրենք №3144 – ՎՕՏ I, №20, 09.06.2006թ․,  հոդվ․172
2009 թվականի դեկտեմբերի 28-ի Վրաստանի օրենք №2511 օրենք – ՎՕՏ I, №3, 13.01.2010թ․, հոդվ․8
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010 թ․,հոդվ․228
2016 թվականի հունիսի 22-ի Վրաստանի օրենք №5455 – կայք, 12.07.2016թ.
2017 թվականի մայիսի 4-ի Վրաստանի օրենք №764  – կայք, 25.05.2017թ. 
 
 
Գլուխ IV
Ռազմական-մարտական զենք

Հոդված 11. Ռազմական-մարտական զենք
1. Ռազմական-մարտական ​​զենքն այնպիսի զենք է, որը նախատեսված է Վրաստանի պաշտպանության նախարարության, Վրաստանի ներքին գործերի նախարարության, Վրաստանի արդարադատության նախարարության, Վրաստանի պետական ​​անվտանգության ծառայության, Հատուկ քննչական ծառայության,   Վրաստանի հետախուզական ծառայության, Պետական ​​պաշտպանության հատուկ ծառայության  և Վրաստանի ֆինանսների նախարարության համապատասխան ծառայողների կողմից պետական ​​պաշտպանությունն ու անվտանգությունը ապահովելու, հասարակական անվտանգությունն ու օրենքը պաշտպանելու, Վրաստանի պետական ​​սահմանը պաշտպանելու և մարտական և օպերատիվ-որոնողական գործողություններ իրականացնելու համար։
2. Արգելվում է ռազմական-մարտական զենքով տեղաշարժվել  (բացառությամբ տեղակայման վայրերի)   առանց սույն հոդվածի առաջին կետով նախատեսված  հիմնարկների ղեկավարների կամ նրանց կողմից լիազորված անձանց հատուկ թույլտվության հաշվառման։
3. Ռազմա-մարտական ​​զենքի շրջանառությունը կարգավորվում է Վրաստանի օրենսդրությամբ սահմանված կարգով։  Ռազմա-մարտական ​​զենքի հաշվառման, տրամադրման, տեղաշարժի, օգտագործման և այս զինատեսակների հետ վարվելու այլ հարցեր կարող են սահմանվել սույն հոդվածի առաջին կետով նախատեսված հիմնարկի ղեկավարի կողմից։   
4. Ռազմա-մարտական ​​զենքը ներառում է սպառազինություն, ռազմական տեխնիկա, զինամթերք և տեխնիկական փաստաթղթեր:
2004 թվականի փետրվարի 24-ի Վրաստանի օրենք №3389 – ՎՕՏ I, №5 03.04.2004թ., հոդվ․14
2004 թվականի դեկտեմբերի 24-ի Վրաստանի օրենք №814 – ՎՕՏ I, №39, 25.12.2004թ․, հոդվ․193
2006  թվականի հունիսի 23-ի Վրաստանի օրենք №3378 – ՎՕՏ I, №26, 14.07.2006թ․,  հոդվ․206
2006  թվականի դեկտեմբերի 29-ի Վրաստանի օրենք №4270 – ՎՕՏ I, №51, 31.12.2006թ․,  հոդվ․429
2009 թվականի հունիսի 12-ի Վրաստանի օրենք №1184 – ՎՕՏ I,  №12, 29.06.2009թ․,  հոդվ․55 
2010 թվականի ապրիլի 27-ի Վրաստանի օրենք №2988 – ՎՕՏ I, №24, 10.05.2010թ․, հոդվ․154
2013 թվականի սեպտեմբերի 27-ի Վրաստանի օրենք №1360 – կայք, 09.10.2013թ.
2013 թվականի նոյեմբերի 29-ի Վրաստանի օրենք №1685 – կայք, 17.12.2013թ.
2013 թվականի դեկտեմբերի 13-ի Վրաստանի օրենք №1782 – կայք, 28.12.2013թ.
2015 թվականի հուլիսի 8-ի Վրաստանի օրենք №3931– կայք, 15.07.2015թ. 
2018 թվականի հուլիսի 5-ի Վրաստանի օրենք №3117– կայք, 11.07.2018թ.
2018 թվականի հուլիսի 21-ի Վրաստանի օրենք №3285 – կայք, 09.08.2018թ.
2018 թվականի դեկտեմբերի 27-ի Վրաստանի օրենք №4244 – կայք, 29.12.2018թ.
2019 թվականի հունիսի 28-ի Վրաստանի օրենք №4894 – կայք, 28.06.2019թ.
2021 թվականի դեկտեմբերի 30-ի Վրաստանի օրենք №1325 – կայք, 13.01.2022թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.
2023 թվականի սեպտեմբերի 21-ի Վրաստանի օրենք №3517 – կայք, 12.10.2023թ.


Գլուխ V
      Զենքի շրջանառություն

Հոդված 12. Քաղաքացիական, ծառայողական-հաստիքային և սառը զենքի շրջանառության սահմանափակում
1. Որպես քաղաքացիական և ծառայողական զենք արգելվում է օգտագործել.
ա) հրազենը, որն ունի այլ առարկայի իմիտացված ձև,
բ) կռփազենք և այլ նմանատիպ հարվածային-ջախջախիչ (փշրող) առարկաներ,
գ) զենք և այլ սարքավորումներ, որոնց գործողության ուժը հիմնված է էլեկտրականության, ռադիոակտիվ ճառագայթման կամ կենսաբանական գործոնների վրա,
դ) օդաճնշիչ զենք, որի տեխնիկական բնութագրերը չեն համապատասխանում Վրաստանի օրենսդրությամբ սահմանված քաղաքացիական շրջանառության մեջ թույլատրված օդաճնշիչ զենքի տեխնիկական բնութագրերին,
ե) երկարափող ավտոմատ հրազեն,
զ) ոչ օրինական արտադրված (այդ թվում՝ ձևափոխված) հրազեն, գազային կամ օդաճնշիչ զենք, 
է) գազային զենք, որը հագեցած է նյարդա-կաթվածահարող (կաթվածահարող), թունավոր կամ այլ հզոր ազդեցությամբ նյութերով,
ը) զենք, որի բնութագրերը չեն համապատասխանում Վրաստանի օրենսդրությամբ սահմանված հատկանիշներին։
11. Արգելվում է քաղաքացիական զենքի և ծառայողական-հաստիքային զենքի համար օգտագործել.
ա) զինամթերք, որն ունի զրահաթափանց, հրկիզող, պայթուցիկ կամ հետախուզական գործողության ուժ,
բ) զինամթերք և արկեր, որոնք նախատեսված են այնպիսի զենքի համար, որը քաղաքացիական շրջանառության մեջ թույլատրված չէ,
գ) սարք, որն օգտագործվում է կրակոցների ձայնը ճնշելու համար,
դ) նյարդային կաթվածահարող (կաթվածահարող), թունավոր կամ այլ հզոր նյութ, որը նախատեսված է գազային զենքի համար,
ե) զինամթերք, գնդակներ և սարքավորումներ, որոնց բնութագրերը չեն համապատասխանում Վրաստանի օրենսդրությամբ սահմանված բնութագրերին և (կամ) հանված են քաղաքացիական շրջանառությունից.
2. Արգելվում է ֆիզիկական անձանց կողմից սառը և սառը հրազեն պատրաստելն ու կրելը: Նման զենքի գնումը, պահպանումը, փոխադրումը և առաքումը թույլ է տրվում Վրաստանի լիազորված պետական ​​մարմնի համապատասխան թույլտվության հիման վրա։
3. Ֆիզիկական անձին Վրաստանի կառավարության որոշմամբ սահմանված տեխնիկական բնութագրերով որսորդական և սպորտային օդաճնշական զենք կրելը թույլ է տրվում  միայն հանրային իրավունքի իրավաբանական անձում՝  Վրաստանի ներքին գործերի նախարարության Ծառայությունների գործակալությունում, գրանցումից հետո։ 
2010 թվականի հուլիսի 2-ի Վրաստանի օրենք № 3285 – ՎՕՏ I, № 38, 16.07.2010թ․, հոդվ․228
2012 թվականի ապրիլի 24-ի Վրաստանի օրենք № 6058 – կայք, 05.07.2012թ.
2023 թվականի մայիսի 31-ի Վրաստանի օրենք № 3100 – կայք, 13.06.2023թ.

Հոդված 13. Զենքերի ռեեստր
1. Զենքի ռեեստրը սույն օրենքի 19-րդ հոդվածի 4-րդ կետով սահմանված զենքի տեսակի, տիպի, մոդելի, հիմնական բնութագրերի, զենքի սեփականատիրոջ, զենք օգտագործողի և գրանցման այլ տեղեկություններ են, որոնք	 գրանցվում են հանրային իրավունքի իրավաբանական անձում՝   Վրաստանի ներքին գործերի նախարարության Ծառայությունների գործակալությունում։ 
2. Զենքի ռեեստրը վարում է հանրային իրավունքի իրավաբանական անձը՝ Վրաստանի ներքին գործերի նախարարության Ծառայությունների գործակալությունը։
3. (Հանվել է՝ 12.06.2015թ., № 3702):
2008 թվականի հունիսի 27-ի Վրաստանի օրենք № 74 – ՎՕՏ I, № 12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք № 3285 – ՎՕՏ I, № 38, 16.07.2010թ․, հոդվ․228
2015 թվականի հունիսի 12-ի Վրաստանի օրենք № 3702 –  կայք, 30.06.2015թ.

Հոդված 14. Զենքի բալիստիկ ստուգում
1. Զենքի բալիստիկ ստուգումով որոշվում է  սույն հոդվածի 2-րդ կետով նախատեսված հանգամանքների առկայության դեպքում, քաղաքացիական զենքի և ծառայողական-հաստիքային զենքի բնութագրերի համապատասխանությունը Վրաստանի օրենսդրությամբ սահմանված բնութագրերին, տեսակին, տիպին, մոդելին,   հիմնական բնութագրերին և Վրաստանի օրենսդրությամբ սահմանված այլ տվյալների։ Վրաստանի օրենսդրությամբ նախատեսված դեպքերում զինամթերքը գնդակապարկուճային հաշվառման քարտադարանում   տեղակայելու  համար կատարվում է փորձնական կրակոց զենքից։
2. Զենքի բալիստիկ ստուգում  պետք է իրականացվի.
ա) զենքի հաշվառման կամ վերագրանցման ժամանակ (բացառությամբ Վրաստանի օրենսդրությամբ սահմանված բացառությունների)՝ սույն օրենքի 19-րդ հոդվածի 4-րդ կետով նախատեսված զենքի համար,
բ) քաղաքացիական զենքի, հրազենի հիմնական տարրերի, ռազմամթերքի և զինամթերքի հիմնական տարրերի վաճառքի համար Վրաստանի օրենսդրությամբ սահմանված համապատասխան լիցենզիա ունեցող անձի կողմից իրացման համար հատկացված, սույն օրենքի 19-րդ հոդվածի 4-րդ կետով նախատեսված քաղաքացիական հրազենի  և գազային  զենքի համար (բացի Վրաստանի օրենսդրությամբ սահմանված   բացառություններից), 
գ) սույն օրենքի 17-րդ հոդվածի 3-րդ կետի «ա» կամ «բ» ենթակետերում նշված անձի կողմից իրացման համար նախատեսված քաղաքացիական հրազենի, գազային   և օդաճնշիչ  զենքերի համար,  
դ) զենքի գրանցման կամ վերագրանցման ժամանակ` սույն օրենքի 12-րդ հոդվածի 3-րդ կետով սահմանված ֆիզիկական անձին պատկանող օդաճնշիչ զենքի համար,
ե) զենքի գրանցման կամ վերագրանցման ժամանակ` սույն օրենքի 19-րդ հոդվածի առաջին մասի «գ1», «զ» կամ «է» ենթակետերով սահմանված իրավաբանական անձի/անհատ ձեռնարկատիրոջ կողմից ձեռք բերված զենքի համար,
զ) Վրաստանի օրենսդրությամբ սահմանված այլ դեպքերում:
3. Զենքի սկզբնական գրանցման ժամանակ ֆիզիկական անձը ազատվում է քաղաքացիական պաշտպանության զենքի, սպորտային և որսորդական հրազենի և օդաճնշիչ զենքի, գազային   զենքի բալիստիկ փորձարկումներ կատարելուց, եթե համապատասխան զենքը ձեռք է բերել սույն հոդվածի 2-րդ մասի «բ» կամ «գ» ենթակետով նախատեսված անձից և ձեռք բերված զենքն արդեն ենթարկվել է բալիստիկ ստուգման։   
4. Սույն օրենքի 19-րդ հոդվածի առաջին պարբերության «գ1», «զ» կամ «է» ենթակետերով սահմանված իրավաբանական անձը/անհատ ձեռնարկատերը ազատվում է գնված զենքի բալիստիկ փորձարկում անցկացնելուց, եթե նա այդ զենքը ձեռք է բերել սույն հոդվածի 2-րդ կետի «բ» և «գ» ենթակետով նախատեսված անձից   և ձեռք բերված   զենքն արդեն սահմանված կարգով ենթարկվել է բալիստիկ ստուգման։
5. Սույն հոդվածում նշված հանգամանքների առկայության դեպքում զենքի բալիստիկ ստուգումն իրականացնում է հանրային իրավունքի իրավաբանական անձը` Վրաստանի ներքին գործերի նախարարության Ծառայությունների  գործակալությունը:
6. Զենքի բալիստիկ ստուգման և փորձարարական կրակոցի կանոններն ու պայմանները հաստատում է Վրաստանի ներքին գործերի նախարարը։
2008 թվականի հունիսի 27-ի Վրաստանի օրենք № 74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2011 թվականի նոյեմբերի 8-ի Վրաստանի օրենք №5201 – կայք, 14.11.2011թ.
2012 թվականի ապրիլի 24-ի Վրաստանի օրենք №6058 – կայք, 05.07.2012թ.
2014 թվականի մայիսի 14-ի Վրաստանի օրենք №2427 – կայք, 27.05.2014թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 141. Զենքի տեխնիկական բնութագրերը և հաստատման ենթակա այլ ակտեր
1. Վրաստանի կառավարությունը հաստատում է.
ա) Վրաստանի պաշտպանության նախարարության հետ նախնական համաձայնությամբ և Վրաստանի ներքին գործերի նախարարության առաջարկությամբ՝ սույն օրենքի 19-րդ հոդվածի 4-րդ կետով սահմանված քաղաքացիական զենքի տեսակի և կառուցվածքի հիմնական տեխնիկական բնութագրերը,
բ) Վրաստանի ներքին գործերի նախարարության առաջարկությամբ․
բ.ա) սույն օրենքի 19-րդ հոդվածի 4-րդ կետով նախատեսված քաղաքացիական զենքի պատրաստման (այդ թվում՝ ձևափոխման) կարգը,
բ․բ) օդաճնշիչ զենքի հիմնական տեխնիկական բնութագրերը, որոնք չեն թույլատրվում քաղաքացիական շրջանառության մեջ,
բ.գ) սույն օրենքի 19-րդ հոդվածի առաջին մասի «զ» ենթակետով սահմանված ֆիզիկական և իրավաբանական անձանց պատկանող  քաղաքացիական շրջանառության մեջ թույլատրված   որսորդական և սպորտային օդաճնշիչ զենքերի կառուցվածքի հիմնական տեխնիկական բնութագրերը, որոնք ենթակա են գրանցման հանրային իրավունքի իրավաբանական անձում՝ Վրաստանի ներքին գործերի նախարարության Ծառայությունների գործակալությունում։  
բ.դ) քաղաքացիական շրջանառության մեջ թույլատրված որսորդական և սպորտային օդաճնշիչ զենքի հիմնական տեխնիկական բնութագրերը, որոնց կրումը ֆիզիկական անձի կողմից թույլատրվում է  հանրային իրավունքի իրավաբանական անձում՝ Վրաստանի ներքին գործերի նախարարության Ծառայությունների  գործակալությունում գրանցելուց հետո,
բ․ե) (հանվել է՝   31.05.2023թ., №3100)։
2. Վրաստանի ներքին գործերի նախարարությունը հաստատում է քաղաքացիական շրջանառության մեջ թույլատրված որսորդական և սպորտային օդաճնշիչ զենքի գրանցման, պահպանման, կրելու, տեղափոխելու, փոխադրելու կամ առաքելու կանոնները։
2010 թվականի հուլիսի 2-ի Վրաստանի օրենք № 3285 – ՎՕՏ I, №38, 16.07.2010թ․, հոդվ․228
2012 թվականի ապրիլի 24-ի Վրաստանի օրենք № 6058 – կայք, 05.07.2012թ.
2013 թվականի սեպտեմբերի 27-ի Վրաստանի օրենք № 1360 – կայք, 09.10.2013թ.
2023 թվականի մայիսի 31-ի Վրաստանի օրենք № 3100 – կայք, 13.06.2023թ.

Հոդված 15. Զենքի պատրաստումը և նորոգումը
1. Զենքի, դրա հիմնական մասերի, զինամթերքի արտադրությունն ու վերանորոգումն իրականացվում է Վրաստանի օրենսդրությամբ սահմանված կանոններով՝ Վրաստանի պաշտպանության նախարարության կողմից տրված լիցենզիայի հիման վրա։ Լիցենզիան տրվում է, եթե այն տարածքը, որտեղ իրականացվում են նման աշխատանքներ, համապատասխանում են սահմանված չափորոշիչներին (եթե այդպիսի չափորոշիչներ կան):
11. Արգելվում է հրազենի հակաօրինական պատրաստումը (այդ թվում՝ դրա պատրաստումը ընդհանուր երկարությունը փոխելով կամ առանց դրա):
2. Արգելվում է մասնակի կամ ամբողջությամբ պատրաստված զենքի գրանցումն առանց սույն հոդվածի առաջին պարբերությամբ նախատեսված լիցենզիայի:
3. Առանց լիցենզիայի զենք և զինամթերք  նորոգելը և (կամ)  պատրաստելը (այդ թվում՝ դրա պատրաստումը ընդհանուր երկարությունը փոխելով կամ առանց դրա)  հանգեցնում է պատասխանատվության՝ Վրաստանի օրենսդրությանը համապատասխան:
2008 թվականի հունիսի 27-ի Վրաստանի օրենք № 74 – ՎՕՏ I, № 12, 14.07.2008թ․, հոդվ․96
2023 թվականի մայիսի 31-ի Վրաստանի օրենք № 3100 – կայք, 13.06.2023թ. 
 
Հոդված 16. Քաղաքացիական զենքի, հրազենի հիմնական տարրերի, զինամթերքի և զինամթերքի հիմնական տարրերի պատրաստման (արտադրության) լիցենզիա  և քաղաքացիական զենքի և հրազենի հիմնական տարրերի վերանորոգման լիցենզիա տրամադրելու հիմքը 
Քաղաքացիական զենքի, հրազենի հիմնական տարրերի, զինամթերքի և զինամթերքի հիմնական տարրերի պատրաստման (արտադրության) լիցենզիա  և քաղաքացիական զենքի և հրազենի հիմնական տարրերի վերանորոգման լիցենզիա   ստանալու համար պետք է ներկայացվեն․
ա) իրավաբանական անձի կամ անհատ ձեռնարկատիրոջ գրավոր դիմում, 
բ) ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում իրավաբանական անձի կամ անհատ ձեռնարկատիրոջ գրանցման մասին տվյալներ,
գ) իրավաբանական անձի համար` բոլոր հիմնադիրների (եթե հիմնադիրը ֆիզիկական անձ է), ղեկավարի, ներկայացուցչության համար լիազորված անձի, հաստիքով նախատեսված և պայմանագրով հրավիրված աշխատողների ցուցակը (անվան, ազգանվան, ծննդյան ամիս, ամսաթիվ, տարեթվի, պաշտոնի, նույնականացման քարտի համարի և բնակության վայրի նշմամբ),   տեղեկանքներ նրանց դատվածության/ նրանց իրավունքից զրկելու, նրանց սույն օրենքի 27-րդ հոդվածի 2-րդ կետի «ե» ենթակետով նախատեսված հանցագործության համար դատվածության, նարկոլոգիական հաշվառման չլինելու և  հոգեկան վիճակի մասին, 
դ) անհատ ձեռնարկատիրոջ համար.
դ.ա) տեղեկություններ նրա դատվածության/նրան իրավունքից զրկելու, նրա՝ սույն օրենքի  27-րդ հոդվածի 2-րդ կետի «ե» ենթակետով նախատեսված հանցագործության համար դատվածության, նարկոլոգիական հաշվառման չլինելու և  հոգեկան վիճակի մասին, 
դ.բ) համապատասխան կրթությունը և (կամ)  որակավորումը հաստատող տեղեկանք   (հավաստագիր, վկայական, կազմակերպության երաշխավորագիր),
դ.գ) այն ֆիզիկական անձանց ցուցակը (անուն, ազգանուն, ծննդյան տարեթիվ, մասնագիտություն, աշխատանքի վայր, անձը հաստատող փաստաթղթի համարի և բնակության վայրի նշմամբ), ովքեր կօգնեն լիցենզիայի տիրոջը լիցենզիայով թույլատրված գործունեություն իրականացնել, տեղեկանքներ նրանց դատվածության/նրանց իրավունքներից զրկելու,  նրանց սույն օրենքի 27-րդ հոդվածի 2-րդ կետի «ե» ենթակետով նախատեսված հանցագործության համար դատվածության, նարկոլոգիական հաշվառման չլինելու և  հոգեկան վիճակի մասին, 
ե) տեղեկանք շենքում հրդեհային անվտանգության նորմերի պահպանման մասին,
զ) շենքի տեխնիկական անվտանգության նորմերի պահպանման ապահովման և պետական ​​չափորոշիչներին համապատասխանությունը հաստատող փաստաթղթեր,
է) լիցենզիայի տուրքի վճարումը հաստատող փաստաթուղթ,
ը) Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորություն։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2009 թվականի նոյեմբերի 3-ի Վրաստանի օրենք №1971 – ՎՕՏ I, №35, 19.11.2009 թ., հոդվ․260
2012 թվականի ապրիլի 24-ի Վրաստանի օրենք №6058 – կայք, 05.07.2012թ.
2014 թվականի մայիսի 14-ի Վրաստանի օրենք №2427 – կայք, 27.05.2014թ.
2015 թվականի մայիսի 29-ի Վրաստանի օրենք №3671 – կայք, 04.06.2015թ.
2015 թվականի հունիսի 12-ի Վրաստանի օրենք №3702 – կայք, 30.06.2015թ.
2020 թվականի մարտի 17-ի Վրաստանի օրենք №5756 – կայք, 23.03.2020թ.

Հոդված 161. Փամփուշտի վերալիցքավորում
1. Թույլ է տրվում ֆիզիկական անձի կողմից անձնական օգտագործման նպատակով    վերալիցքավորել ողորկափող, ակոսափող  կամ համակցված հրազենի համար հատկացված փամփուշտը։  Փամփուշտը վերալիցքավորելիս փամփուշտը հավաքվում է նրա՝ գործարանում պատրաստված բաղադրիչների կամ կրակված պարկուճի միջոցով: Թույլատրվում է լիցքավորել միայն այն պարկուճները, որոնք նախատեսված են տվյալ անձի անունով գրանցված զենքի համար։
2. Թույլատրվում է որսորդական ակոսափող հրազենի համար նախատեսված պարկուճի վերալիցքավորում`   գործարանային եղանակով պատրաստված, ստանդարտ նմուշի փամփուշտի պարամետրերի նախատեսմամբ, առանց  պարկուճի չափսերը և (կամ)  գնդակի տրամաչափը փոխելու:
3. Սույն հոդվածի առաջին պարբերությամբ նախատեսված գործողության իրականացման համար չի պահանջվում «Լիցենզիաների և թույլտվությունների մասին» Վրաստանի օրենքի 6-րդ հոդվածի 11-րդ կետով նախատեսված լիցենզիա:
4. Անձնական օգտագործման նպատակով փամփուշտը վերալիցքավորելու իրավունք ունի այն ֆիզիկական անձը, որն առնվազն 5 տարի տիրապետում է հրազենի ձեռքբերման (պահպանման և (կամ)  կրելու իրավունքով) թույլտվության:
5. Ֆիզիկական անձը, որը ցանկանում է անձնական օգտագործման նպատակով  վերալիցքավորել փամփուշտը,   պարտավոր է այդ մասին տեղեկացնել Վրաստանի ներքին գործերի նախարարությանը՝ Վրաստանի ներքին գործերի նախարարի կողմից սահմանված կարգով։ Վրաստանի ներքին գործերի նախարարությունը իրավասու է ստուգել, ​​թե արդյոք տվյալ անձը համապատասխանում է սույն հոդվածով և Վրաստանի օրենսդրությամբ սահմանված պայմաններին։
6. Սույն հոդվածով սահմանված կարգով փամփուշտը վերալիցքավորելիս՝ ֆիզիկական անձը պարտավոր է պահպանել անվտանգության կանոնները:
7. Ֆիզիկական անձին արգելվում է անձնական օգտագործման նպատակով վերալիցքավորված պարկուճը իրացնել և (կամ) փոխանցել այլ անձի:
8. Սույն հոդվածով նախատեսված պահանջների (բացառությամբ ողորկափող հրազենի (հրացանի) համար նախատեսված փամփուշտների լիցքավորման) խախտումը հանգեցնում է քրեական պատասխանատվության:
2023 թվականի մայիսի 31-ի Վրաստանի №3100 օրենք – կայք, 13.06.2023թ.
 
Հոդված 17. Զենքի, հրազենի հիմնական տարրերի, զինամթերքի և զինամթերքի հիմնական տարրերի վաճառքը
1. Զենքի, հրազենի հիմնական տարրերի, ռազմամթերքի և զինամթերքի հիմնական տարրերի վաճառքի իրավունք  ունեն հատուկ այդ նպատակով ձեռնարկատիրական գործունեության համար ստեղծված անձինք՝ Վրաստանի օրենսդրությամբ սահմանված կանոններին համապատասխան՝ Վրաստանի պաշտպանության նախարարության կողմից տրված լիցենզիայի հիման վրա:   Լիցենզիան տրամադրվում է, եթե շենք-շինությունները,  որտեղ  իրականացվելու է զենքի, հրազենի հիմնական տարրերի, զինամթերքի և ռազմամթերքի վաճառքը համապատասխանում են սահմանված չափորոշիչներին (եթե այդպիսի չափորոշիչներ կան):
2. Զենքի, հրազենի հիմնական տարրերի, ռազմամթերքի և զինամթերքի հիմնական տարրերի վաճառքի համար Վրաստանի օրենսդրությամբ սահմանված համապատասխան լիցենզիա ունեցող անձը պարտավոր է.
ա) ապահովել   գնված և վաճառված ապրանքների հաշվառումը, ինչպես նաև հաշվառման փաստաթղթերի պահպանումը,
բ) զենքի, հրազենի հիմնական տարրերի, ռազմամթերքի և զինամթերքի հիմնական տարրերի վաճառք իրականացնել միայն համապատասխան իրավունք ունեցող անձին,
գ) վաճառել միայն այն ապրանքները, որոնք համապատասխանում են Վրաստանի օրենսդրությամբ սահմանված պահանջներին,
դ) առանց բալիստիկ փորձարկման չվաճառել սույն օրենքի 19-րդ հոդվածի 4-րդ կետով նախատեսված քաղաքացիական զենք, բացի Վրաստանի օրենսդրությամբ սահմանված բացառություններից,
ե) կոմիսիոն կարգով ընդունել միայն այն զենքը, որին Վրաստանի օրենսդրությամբ սահմանված կարգով տրվել է զենքի կոմիսիոն կարգով հանձնման տեղեկանք,  
 զ) համապատասխան լիցենզիայի հիման վրա իրացման համար ներմուծված կամ կոմիսիոն կարգով ընդունված զենքի և  զինամթերքի ամբողջական ցանկը (տեսակ, մակնիշ, մոդել, սերիա, համար, տրամաչափ), ինչպես նաև գնորդի մասին տեղեկությունները տեղեկատվական բազայում տեղադրելու համար ներկայացնել   Վրաստանի ներքին գործերի նախարարությանը և Վրաստանի պաշտպանության նախարարության համապատասխան ստորաբաժանումներին,    
է) ապահովել զենքի, հրազենի հիմնական տարրերի, զինամթերքի և զինամթերքի հիմնական տարրերի պահպանման անվտանգությունը,
ը) գնող ֆիզիկական անձին զենքը հանձնել միայն Վրաստանի օրենսդրությամբ սահմանված կարգով,
թ) պահպանել զենքի շրջանառության հետ կապված Վրաստանի օրենսդրությամբ սահմանված այլ պահանջներ:
3. Սույն հոդվածի առաջին կետով նշված լիցենզիան չի պահանջվում.
ա) դատական ​​կարգադրիչին Վրաստանի օրենսդրությամբ սահմանված կարգով կալանքի տակ գտնվող զենքը հարկադիր աճուրդով իրացման դեպքում,
բ) Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձին՝ Պետական ​​գույքի ազգային գործակալությանը՝ պետական ​​սեփականությանն անցած զենքի իրացման ժամանակ, 
գ) հանրային իրավունքի իրավաբանական անձին՝ Պետական ​​ռազմական գիտատեխնիկական «Դելտա»  կենտրոնին կամ նրա իրավահաջորդին՝ Ռազմատեխնիկական հարցերի հանձնաժողովի առաջարկության հիման վրա։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, 1№38, 6.07.2010թ․, հոդվ․228
2014 թվականի մայիսի 14-ի Վրաստանի օրենք №2427 – կայք, 27.05.2014թ.
2020 թվականի մայիսի 29-ի Վրաստանի օրենք №5992 – կայք, 10.06.2020թ.

Հոդված 18. Քաղաքացիական զենքի, հրազենի հիմնական տարրերի, ռազմամթերքի և զինամթերքի հիմնական տարրերի վաճառքի լիցենզիա տրամադրելու հիմքը
Քաղաքացիական զենքի, հրազենի հիմնական տարրերի, զինամթերքի և զինամթերքի հիմնական տարրերի վաճառքի լիցենզիա ստանալու համար պետք է ներկայացվեն.
ա) իրավաբանական անձի կամ անհատ ձեռնարկատիրոջ գրավոր դիմումը,
բ) տվյալներ իրավաբանական անձի կամ անհատ ձեռնարկատիրոջ   ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում գրանցման մասին,
գ) իրավաբանական անձի համար` բոլոր հիմնադիրների (եթե հիմնադիրը ֆիզիկական անձ է), ղեկավարի, ներկայացուցչության համար լիազորված անձի, հաստիքով նախատեսված և պայմանագրով հրավիրված աշխատողների ցուցակը (անվան, ազգանվան, ծննդյան ամիս, ամսաթիվ, տարեթվի, պաշտոնի, նույնականացման քարտի համարի և բնակության վայրի նշմամբ),   տեղեկանքներ նրանց դատվածության/ նրանց իրավունքներից զրկելու, նրանց սույն օրենքի 27-րդ հոդվածի 2-րդ կետի «ե» ենթակետով նախատեսված հանցագործության համար դատվածության, նարկոլոգիական հաշվառման չլինելու և  հոգեկան վիճակի մասին,
դ) անհատ ձեռնարկատիրոջ համար.
դ.ա) տեղեկություններ նրա դատվածության/նրան իրավունքից զրկելու,  նրա՝ սույն օրենքի  27-րդ հոդվածի 2-րդ կետի «ե» ենթակետով նախատեսված հանցագործության համար դատվածության, նարկոլոգիական հաշվառման չլինելու և  հոգեկան վիճակի մասին, 
դ.բ) համապատասխան կրթությունը և (կամ)  որակավորումը հաստատող տեղեկանք   (հավաստագիր, վկայական, կազմակերպության երաշխավորագիր),
դ.գ) այն ֆիզիկական անձանց ցուցակը (անուն, ազգանուն, ծննդյան տարեթիվ, մասնագիտություն, աշխատանքի վայր, անձը հաստատող փաստաթղթի համարի և բնակության վայրի նշմամբ), ովքեր կօգնեն լիցենզիայի տիրոջը լիցենզիայով թույլատրված գործունեություն իրականացնել, տեղեկանքներ նրանց դատվածության/նրանց իրավունքներից զրկելու,  նրանց սույն օրենքի 27-րդ հոդվածի 2-րդ կետի «ե» ենթակետով նախատեսված հանցագործության համար դատվածության, նարկոլոգիական հաշվառման չլինելու և  հոգեկան վիճակի մասին, 
ե) տեղեկանք շենքում հրդեհային անվտանգության նորմերի պահպանման մասին,
զ) շենքի տեխնիկական անվտանգության նորմերի պահպանման ապահովման և շենք-շինությունը պետական չափորոշիչներին համապատասխանությունը հաստատող փաստաթղթեր,
է) լիցենզիայի տուրքի վճարումը հաստատող փաստաթուղթ,
ը) Վրաստանի պաշտպանության նախարարության ռազմատեխնիկական հարցերի մշտական հանձնաժողովի երաշխավորություն։
2008 թվականի հունիսի 27-ի Վրաստանի օրենք №74 – ՎՕՏ I, № 12,  14.07.2008 հոդվ․96
2009 թվականի նոյեմբերի 3-ի Վրաստանի օրենք №1971 – ՎՕՏ I, №35 19.11.2009 թ., հոդվ․260
2012 թվականի ապրիլի 24-ի Վրաստանի օրենք №6058 – կայք, 05.07.2012թ.
2014 թվականի մայիսի 14-ի Վրաստանի օրենք №2427 – կայք, 27.05.2014թ.
2015 թվականի մայիսի 29-ի Վրաստանի օրենք №3671 – կայք, 04.06.2015թ.
2015 թվականի հունիսի 12-ի Վրաստանի օրենք №3702 – կայք, 30.06.2015թ.
2020 թվականի մարտի 17-ի Վրաստանի օրենք №5756 – կայք, 23.03.2020թ.

Հոդված 181. (Հանվել է)
2006  թվականի հունիսի 23-ի Վրաստանի օրենք №3378 – ՎՕՏ I, № 26, 14.07.2006թ․,  հոդվ․96
2008 թվականի հունիսի 27-ի Վրաստանի օրենք №74 – ՎՕՏ I, №12,  14.07․2008թ․, հոդվ․260
2013 թվականի նոյեմբերի 29-ի Վրաստանի օրենք №1685 – կայք, 17.12.2013թ.

Հոդված 182. (Հանվել է)
2006 թվականի հունիսի 23-ի Վրաստանի օրենք № 3378 – ՎՕՏ I, № 26, 14.07.2006թ․,  հոդվ․206
2008 թվականի հունիսի 27-ի Վրաստանի օրենք № 74 – ՎՕՏ I, № 12, 14.07.2008թ․, հոդվ․96
2009 թվականի նոյեմբերի 3-ի Վրաստանի օրենք № 1971 – ՎՕՏ I, 19.11.2009 թ., հոդվ․260
2010 թվականի մարտի 23-ի Վրաստանի օրենք № 2806 – ՎՕՏ I, №20, 19.04.2010թ․,  հոդվ․111
2011 թվականի մարտի 22-ի Վրաստանի օրենք №4469 – կայք, 01.04.2011թ.
2012 թվականի մայիսի 8-ի Վրաստանի օրենք №6162 – կայք, 25.05.2012թ.
2014 թվականի մայիսի 29-ի Վրաստանի օրենք №2471 – կայք, 12.06.2014թ.
2013 թվականի նոյեմբերի 29-ի Վրաստանի օրենք №1685 – կայք, 17.12.2013թ. 

Հոդված 19. Զենք և զինամթերք ձեռք բերելու իրավունքը
1. Զենք և դրա հիմնական տարրերը ձեռք բերելու իրավունք ունեն.
ա) անձը, ով Վրաստանի օրենսդրությամբ սահմանված կարգով իրավունք ունի զենք արտադրել և (կամ) իրացնել, 
բ) սույն օրենքի 9-րդ հոդվածի 2-րդ կետով նախատեսված հիմնարկները, 
գ) (հանվել է՝   31.05.2023 թ., № 3100),
գ1) իրավաբանական անձը, որը զբաղվում է արդյունագործական, սիրողական, սպորտային կամ գիտական ​​որսորդությամբ կամ մատուցում է զբոսաշրջային ծառայություններ նշված ուղղությամբ և համապատասխանում է Վրաստանի կառավարության կողմից սահմանված պահանջներին,
դ) անձը, որը Վրաստանի օրենսդրությամբ սահմանված կարգով   զբաղվում է հավաքածուներ  կազմելով և ցուցադրելով,  
ե) Վրաստանի կամ օտար  երկրի քաղաքացին, որը բավարարում է Վրաստանի օրենսդրությամբ սահմանված պահանջները,
զ) փակ և (կամ) կիսափակ  հրաձգարան, կրակելու համար հատկացված տարածք և (կամ)  կրակային-որսորդական ստենդ  բացելու թույլտվություն ունեցող իրավաբանական անձը/անհատ ձեռնարկատերը՝  այն քաղաքացիական հրազենի և քաղաքացիական շրջանառության մեջ թույլատրված   որսորդական ու սպորտային օդաճնշիչ զենքերի համար, որոնցից  թույլատրվում է կրակել փակ և (կամ) կիսափակ հրաձգարանի, կրակելու համար հատկացված տարածքի և (կամ) կրակային-որսորդական ստենդի տարածքում Վրաստանի կառավարության որոշման և փակ և (կամ) կիսափակ հրաձգարանի, կրակելու համար հատկացված տարածքի  և (կամ) կրակային-որսորդական ստենդ  բացելու թույլտվության համապատասխան, և դրանց հիմնական տարրերի համար, 
է) Վրաստանի մշակույթի և սպորտի նախարարության կողմից Վրաստանի օրենսդրությամբ սահմանված կարգով ճանաչված կրակելու տեսակի  ազգային սպորտային ֆեդերացիան/կազմակերպությունը (այսուհետ՝ Ֆեդերացիա) և (կամ)  նրա անդամ իրավաբանական անձը/անհատ ձեռնարկատերը (ով Վրաստանի օրենսդրությամբ սահմանված կարգով բացել է  փակ և (կամ) կիսափակ հրաձգարան, կրակելու համար հատկացված տարածք և (կամ) կրակային-որսորդական ստենդ, ինչպես նաև նույն կարգով ճանաչված ազգային սպորտային կազմակերպությունը (որի ուղղություններից մեկը   հրաձգության տեսակներից մեկն է) (այսուհետ՝ սպորտային կազմակերպություն)՝ որսորդական և սպորտային հրազենի, քաղաքացիական շրջանառության մեջ թույլատրված որսորդական և սպորտային օդաճնշիչ զենքերի և դրանց հիմնական տարրերի համար։
11. Սույն հոդվածի առաջին պարբերության «գ1» ենթակետով սահմանված անձինք իրավունք ունեն ձեռք բերել միայն որսորդական հրազեն և դրա հիմնական տարրերը:
2. Վրաստանի օրենսդրությամբ սահմանված կանոններով զինամթերք ձեռք բերելու իրավունք ունեն.
ա) սույն հոդվածի առաջին մասի «ա» և «բ» ենթակետերում նշված անձինք,
բ) սույն հոդվածի առաջին կետի «գ», «դ» և «ե» ենթակետերում նշված անձինք՝ միայն այն դեպքում, երբ այդ զինամթերքը նախատեսված է նրանց սեփականության (տիրապետության)  մեջ գտնվող գրանցված կամ հաշվառված զենքից կրակելու համար,
գ) սույն հոդվածի առաջին կետի «գ1» ենթակետով սահմանված անձինք` միայն այն դեպքում, երբ այդ զինամթերքը նախատեսված է նրանց անունով գրանցված որսորդական հրազենից կրակելու համար,
գ1) սույն հոդվածի առաջին կետի «զ» կամ «է» ենթակետով սահմանված իրավաբանական անձը/անհատ ձեռնարկատեը՝ եթե այդ զինամթերքը նախատեսված է իրեն պատկանող կամ օգտագործվող զենքից կրակելու համար,
դ) այն ֆիզիկական անձը, ում որսորդական հրազենը ժամանակավոր օգտագործման է տրվել սույն հոդվածի առաջին մասի «գ1» ենթակետով սահմանված իրավաբանական անձի կողմից, միայն այն դեպքում, երբ այդ զինամթերքը նախատեսված է նշված զենքից կրակելու համար, բայց ոչ ավելի, քան օգտագործման համար նշված ժամկետով,
ե) այն ֆիզիկական անձը, որին սույն հոդվածի առաջին կետի «զ» ենթակետով սահմանված իրավաբանական անձը/անհատ ձեռնարկատերը Վրաստանի օրենսդրությամբ սահմանված կարգով զենք է փոխանցել ժամանակավոր օգտագործման համար, եթե այս զինամթերքը նախատեսված է նշված զենքից կրակելու համար, բայց ոչ ավելի, քան զենքի օգտագործման նշված ժամկետով:
3. Ֆիզիկական անձի կողմից սույն օրենքի 5-րդ հոդվածի «ա» և «բ»  ենթակետերով, 6-րդ հոդվածի առաջին կետի «ա» ենթակետով և 7-րդ հոդվածի «ա»-«գ» ենթակետերով սահմանված քաղաքացիական զենքի և (կամ) դրա հիմնական տարրերի գնում, ինչպես նաև սույն օրենքի  9-րդ հոդվածի 2-րդ կետի «ը»-«ժե1»   ենթակետերով սահմանված հիմնարկների կողմից ծառայողական-հաստիքային զենքից օգտվող անձին՝  անհատականացում, թույլատրվում է միայն հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից տրված համապատասխան զենքի ձեռքբերման (պահպանելու և/ կամ կրելու իրավունքով)   թույլտվության հիման վրա։ 
31. Սույն հոդվածի առաջին պարբերության «գ1» ենթակետով սահմանված  իրավաբանական անձը պարտավոր է որսորդական հրազենը (կամ դրա հիմնական տարրը)  գրանցել ձեռք բերելուց հետո` 10 աշխատանքային օրվա ընթացքում, հանրային իրավունքի իրավաբանական անձում` Վրաստանի ներքին գործերի նախարարության Ծառայությունների գործակալությունում՝ Վրաստանի ներքին գործերի նախարարի հրամանով սահմանված կարգով։ Մինչև սույն կետով նախատեսված պարտավորությունը կատարելը չի ​​թույլատրվում զենքը տնօրինել կամ այն ​​օգտագործելու իրավունքը փոխանցել այլ անձի։
32. Սույն հոդվածի առաջին կետի «զ» ենթակետով սահմանված իրավաբանական անձը/անհատ ձեռնարկատերը պարտավոր է քաղաքացիական հրազենը կամ քաղաքացիական շրջանառության մեջ թույլատրված որսորդական կամ սպորտային օդաճնշիչ   զենքը կամ դրա հիմնական տարրերը ձեռք բերելուց հետո 10 աշխատանքային օրվա ընթացքում հանրային իրավունքի իրավաբանական անձին՝ Վրաստանի ներքին գործերի նախարարության Ծառայությունների  գործակալությանը գրանցման համար ներկայացնել համապատասխան փաստաթղթերը։ Մինչև նշված զենքի գրանցումը սույն իրավաբանական անձին/անհատ ձեռնարկատիրոջը   չի թույլատրվում այն ​​տնօրինել կամ օգտագործման իրավունքը փոխանցել այլ անձի։  
33. Սույն հոդվածի առաջին կետի «է» ենթակետով սահմանված իրավաբանական անձը/անհատ ձեռնարկատերը պարտավոր է որսորդական կամ սպորտային հրազեն կամ քաղաքացիական շրջանառության մեջ թույլատրված   որսորդական կամ սպորտային օդաճնշիչ զենք կամ դրա հիմնական տարրեր ձեռք բերելուց հետո 10 աշխատանքային օրվա ընթացքում հանրային իրավունքի իրավաբանական անձին՝ Վրաստանի ներքին գործերի նախարարության Ծառայությունների  գործակալությանը գրանցման համար ներկայացնել համապատասխան փաստաթղթերը։   Մինչև նշված զենքի գրանցումը սույն իրավաբանական անձին/անհատ ձեռնարկատիրոջը   չի թույլատրվում այն ​​տնօրինել կամ օգտագործման իրավունքը փոխանցել այլ անձի։  
34. Սույն հոդվածի 31-33 կետերով սահմանված   զենքի գրանցումն իրականացնում է  և զենքի գրանցման վկայականը հատկացնում է հանրային իրավունքի իրավաբանական անձը` Վրաստանի ներքին գործերի նախարարության Ծառայությունների գործակալությունը:
35. Սույն հոդվածի 31-33 կետերով սահմանված զենքի գրանցման իրականացման կարգը և զենքի գրանցման վկայականի ձևը հաստատվում է Վրաստանի ներքին գործերի նախարարի հրամանով:
4. Հանրային իրավունքի իրավաբանական անձը` Վրաստանի ներքին գործերի նախարարության Ծառայությունների գործակալությունը քաղաքացիական և ծառայողական-հաստիքային  զենքի համար տրամադրում է՝   
ա) զենք գնելու (պահպանման իրավունքով) թույլտվություն,
ա.ա.) ինքնապաշտպանական հրազենի համար,
ա.բ) սպորտային կարճափող  հրազենի համար,
բ) զենք գնելու (պահպանելու և կրելու իրավունքով) թույլտվություն․
բ.ա) ինքնապաշտպանական գազային   զենքի համար,
բ․բ) որսորդական հրազենի համար,
բ.գ) սպորտային երկարափող հրազենի համար,
բ.դ) (հանվել է՝ 31.05.2023թ., №3100),
բ.ե) ինքնապաշտպանական կամ սպորտային կարճափող  հրազենի համար, որի սեփականատիրոջ զենք կրելու իրավունքը  ծառայության ավարտից հետո պահպանվելու է՝ համաձայն Վրաստանի օրենսդրության,
բ.զ) ծառայողական լիազորությունների ընթացքում սույն օրենքի 9-րդ հոդվածի 2-րդ կետի «ը»-«ժե1» ենթակետերով սահմանված օգտվող անձանց սեփականության մեջ եղած զենքի համար, որին շնորհված է ծառայողական-հաստիքային զենքի կարգավիճակ,  
գ) զենք գնելու (կրելու իրավունքով) թույլտվություն՝ սույն օրենքի 9-րդ հոդվածի 2-րդ կետի «ը»-«ժե1» ենթակետերով սահմանված հիմնարկներին պատկանող զենքից օգտվող  անձանց ծառայողական-հաստիքային զենքի կարգավիճակով փոխանցված զենքի համար,     
դ) սույն հոդվածի առաջին կետի «զ» ենթակետով սահմանված իրավաբանական անձին/անհատ ձեռնարկատիրոջը պատկանող քաղաքացիական հրազենի և քաղաքացիական շրջանառության մեջ թույլատրված որսորդական և սպորտային օդաճնշիչ զենքերի, նույն հոդվածի առաջին կետի «է» ենթակետով սահմանված իրավաբանական անձին /անհատ ձեռնարկատիրոջը պատկանող որսորդական և սպորտային հրազենի և քաղաքացիական շրջանառության մեջ թույլատրված որսորդական և սպորտային  օդաճնշիչ զենքերի, ինչպես նաև սույն հոդվածի 31 կետով նախատեսված քաղաքացիական հրազենի և սույն օրենքի 12-րդ հոդվածի 3-րդ կետով նախատեսված որսորդական և սպորտային օդաճնշիչ զենքերի գրանցման հետևանքով  Վրաստանի ներքին գործերի նախարարի հրամանով հաստատված ձևի զենքի գրանցումը հաստատող փաստաթուղթ։  
5. Հանրային իրավունքի իրավաբանական անձի՝  Վրաստանի ներքին գործերի նախարարության Ծառայությունների    գործակալության կողմից սույն հոդվածի 3-րդ և 4-րդ կետերով սահմանված թույլտվության տրամադրումը հաստատվում է գրանցմամբ և զենքի գրանցման վկայականի տրամադրմամբ։ 
6. Զենքի գրանցման տվյալների մեջ փոփոխություններ և լրացումներ կատարելու, ինչպես նաև չեղյալ հայտարարված գրանցումը վերականգնելու համար պարտադիր է սույն հոդվածի 4-րդ կետով սահմանված   զենքի վերագրանցում՝ Վրաստանի օրենսդրությամբ սահմանված հիմքը առաջանալուց հետո 100 աշխատանքային օրվա ընթացքում։
7. Թույլ չի տրվում քաղաքացիական սպորտային, որսորդական հրազենը կամ օդաճնշիչ զենքն օգտագործել մասնավոր պահնորդական գործունեության մեջ։ 
8. Թույլտվություն/լիցենզիա չի պահանջվում Վրաստանի օրենսդրության համաձայն աերոզոլային սարքերի, կայծքարով, պատրույգով, պարկուճով հրազենի,    օդաճնշիչ զենքի, ձայնային (ակուստիկ) զենքի և ազդանշանային զենքի (սարքի) գնման, Վրաստանից արտահանման, փոխադրման կամ առաքման համար։  
9. Բռնարարին պաշտպանական, զսպող և զենքի հետ կապված իրավունքների սահմանափակման հրամանագրերի գործողության ընթացքում կամ պաշտպանական և զսպման հրամանագրերով  սահմանված ժամկետում արգելվում է զենք գնել։
10. Հանրային իրավունքի իրավաբանական անձը` Վրաստանի ներքին գործերի նախարարության Ծառայությունների գործակալությունը, իրավունք ունի պաշտպանական կարճափող  հրազեն կամ սպորտային կարճափող  հրազեն գնելու թույլտվություն տրամադրել թույլտվություն հայցողին, ով պահանջի պահին   ունի ավելի քան երեք միավոր պաշտպանական կարճափող  հրազեն և (կամ)  սպորտային կարճափող  հրազեն, որոնք գրանցված են սեփականության իրավունքով, լրացուցիչ պահանջել  նշված զինատեսակները ներկայացնել տեխնիկական զննության:
11. Սույն հոդվածի 10-րդ կետը չի տարածվում սույն օրենքի 9-րդ հոդվածի 2-րդ կետով սահմանված անձանց վրա (բացառությամբ նույն կետի «ժա» և «ժբ» ենթակետերի):
12. Սույն օրենքի 31-րդ հոդվածի 11 կետով սահմանված հանգամանքի առկայության դեպքում ֆիզիկական անձին    որսորդական հրազենը ժամանակավոր օգտագործման հանձնելու հաշվառումն իրականացնում է  զենքի սեփականատերը։  Բացի այդ, նա պարտավոր է նշված տեղեկությունները Վրաստանի օրենսդրությամբ սահմանված կարգով տրամադրել Վրաստանի ներքին գործերի նախարարության իրավազոր   անձանց։
13. Սույն օրենքի 31-րդ հոդվածի 12 կետով սահմանված հանգամանքի առկայության դեպքում ֆիզիկական անձին զենքը ժամանակավոր օգտագործման հանձնելու հաշվառումն իրականացնում է    փակ կամ կիսափակ հրաձգարանի, կրակելու համար հատկացված տարածքի կամ կրակային-որսորդական ստենդի համապատասխան իրավազոր անձը։ Բացի այդ, նա պարտավոր է նշված տեղեկությունները Վրաստանի օրենսդրությամբ սահմանված կարգով տրամադրել Վրաստանի ներքին գործերի նախարարության իրավազոր   անձին/ստորաբաժանմանը։ 
14. Նույն մակնիշի և մոդելի զենք կամ որոշակի քանակի զենք գնելու նպատակով Վրաստանի ներքին գործերի նախարարի սահմանած դեպքում անձը պարտավոր է Վրաստանի ներքին գործերի նախարարության Ծառայությունների գործակալություն ներկայացնել Վրաստանի օրենսդրությամբ սահմանված կարգով տրված Վրաստանի ներքին գործերի նախարարության համապատասխան տարածքային մարմնի իրավազոր անձի համաձայնությունը։
2006թ․,  թվականի մայիսի 25-ի Վրաստանի օրենք №3144 – ՎՕՏ I, №20, 09.06.2006թ․, հոդվ․172
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2009 թվականի դեկտեմբերի 28-ի Վրաստանի օրենք №2511  – ՎՕՏ I, №3, 13.01.2010թ․, հոդվ․ 8
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2010 թվականի դեկտեմբերի 17- ի Վրաստանի օրենք №4138 – ՎՕՏ I, №76, 29.12.2010թ., հոդվ․511 
2011 թվականի նոյեմբերի 8-ի Վրաստանի օրենք №5201 օրենք – կայք, 14.11.2011թ.
2012 թվականի ապրիլի 24-ի Վրաստանի օրենք  №6058 – կայք, 05.07.2012թ.
2013 թվականի սեպտեմբերի 27-ի Վրաստանի օրենք №1360 – կայք, 09.10.2013թ.
2016 թվականի հունիսի 22-ի Վրաստանի օրենք №5455 – կայք, 12.07.2016թ.
2017 թվականի մայիսի 4- ի Վրաստանի օրենք №764 – կայք, 25.05.2017թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ. 
2023 թվականի նոյեմբերի 30-ի Վրաստանի օրենք №3876 – կայք, 15.12.2023թ.

Հոդված 20. Զենք  պահպանելը
1. Վրաստանի պաշտպանության նախարարության, Վրաստանի ներքին գործերի նախարարության, Վրաստանի ֆինանսների նախարարության, Վրաստանի շրջակա միջավայրի պահպանության և գյուղատնտեսության նախարարության, Վրաստանի արդարադատության նախարարության համակարգում ընդգրկված հաստատությունների, Վրաստանի պետական ​​անվտանգության ծառայության,  Հատուկ քննչական ծառայության, Վրաստանի հետախուզական ծառայության, Պետական ​​պահպանության հատուկ ծառայության և Դատախազության զենքն ու զինամթերքը պահպանվում են այդ գերատեսչությունների նորմատիվ ակտերով սահմանված կանոններով, իսկ Վրաստանի Ազգային բանկի, բանկային հիմնարկների և քաղաքացիական ավիացիայի ավիացիոն անվտանգության կառուցվածքային ստորաբաժանումներին պատկանող զենքի և զինամթերքի պահպանման կարգը սահմանվում է  Վրաստանի ներքին գործերի նախարարի հրամանով։  
11. Սույն օրենքի 19-րդ հոդվածի առաջին կետի «գ1» ենթակետով սահմանված իրավաբանական անձին պատկանող որսորդական հրազենի և զինամթերքի պահպանման, հաշվառման, տրամադրման և անվտանգության կանոնները սահմանում է նշված իրավաբանական անձը` համաձայն   Վրաստանի ներքին գործերի նախարարի կողմից սահմանված պահանջների։ 
12. Փակ և (կամ) կիսափակ հրաձգարանի, կրակելու համար հատկացված տարածքի և (կամ) կրակային-որսորդական ստենդի    տարածքում անվտանգության հետ կապված հարցերը, այդ թվում զենքի հաշվառման, տրամադրման, փոխադրման և օգտագործման, հրաձիգների վարքագծի և հաշվառման կանոնները և հրաձգության դիրքերը սահմանվում են սույն օրենքի 19-րդ հոդվածի առաջին կետի «զ» ենթակետով նախատեսված փակ և (կամ) կիսափակ հրաձգարան, կրակելու համար հատկացված տարածք և (կամ) կրակային-որսորդական ստենդ  բացելու թույլտվություն ունեցող իրավաբանական անձը/անհատ ձեռնարկատերը  Վրաստանի ներքին գործերի նախարարի կողմից սահմանված պահանջներին համապատասխան։  
13. Սույն օրենքի 19-րդ հոդվածի առաջին կետի «է» ենթակետով սահմանված իրավաբանական անձի/անհատ ձեռնարկատիրոջ կողմից զենքի պահպանման, հաշվառման, տրամադրման և անվտանգության կանոնները սահմանում է նշված իրավաբանական անձի/անհատ ձեռնարկատիրոջ ղեկավարը։ Սույն կանոնները չսահմանելը կամ սահմանված կանոններով նախատեսված պահանջները խախտելը (չկատարելը) նույն ենթակետով սահմանված իրավաբանական անձի/անհատ ձեռնարկատիրոջ համար առաջացնում է պատասխանատվություն՝ Վրաստանի օրենսդրությանը համապատասխան։
2. Օգտագործման  կամ սեփականության մեջ գտնվող զենք ու զինամթերք կրելու, պահպանելու, տեղափոխելու-փոխադրելու, առաքելու և գրանցելու կարգը հաստատվում է Վրաստանի ներքին գործերի նախարարի հրամանով։
3. Պաշտպանական, զսպող և զենքի հետ կապված իրավունքների սահմանափակման հրամանագրերի գործողության ընթացքում կամ պաշտպանական ու զսպող հրամանագրերով սահմանված ժամկետում բռնարարին պատկանող զենքի (այդ թվում՝ ծառայողական-հաստիքային զենքի) պահպանման կամ նշված ժամկետում դրա  ժամանակավոր առգրավման պայմանները  սահմանվում են համապատասխան հրամանագրով։ Պաշտպանական, զսպող և զենքի հետ կապված իրավունքների սահմանափակման հրամանագրերի գործողության դեպքերում  կամ պաշտպանական և զսպող հրամանագրերով սահմանված ​​դեպքերում՝ բռնարարից առգրավված  անձնական սեփականության մեջ գտնվող զենքը պահպանելու կարգն ու պայմանները, ինչպես նաև  ծառայողական-հաստիքային  զենքից սահմանափակ օգտվելու և (կամ) ծառայողական-հաստիքային  զենքի առգրավման կարգը և պայմանները սահմանվում են Վրաստանի ներքին գործերի նախարարի հրամանով։
4. Վրաստանի պաշտպանության նախարարությունը, Վրաստանի ֆինանսների նախարարությունը, Վրաստանի արդարադատության նախարարությունը, Վրաստանի պետական ​​անվտանգության ծառայությունը, Հատուկ քննչական ծառայությունը, Վրաստանի դատախազությունը, ինչպես նաև վերոնշյալ նախարարությունների և ծառայությունների կազմում ընդգրկված ենթագերատեսչական հիմնարկները և հանրային իրավունքի իրավաբանական անձինք պարտավոր են ապահովել   իրենց պատկանող ծառայողական-հաստիային   հրազենից արձակված գնդակ-պարկուճների  ուղարկում Վրաստանի ներքին գործերի նախարարության համապատասխան մարմին՝ գնդակապարկուճային հաշվառման քարտադարանում տեղակայելու։ Փամփուշտ-պարկուճների քարտադարանը Վրաստանի ներքին գործերի նախարարություն ուղարկելու կարգը սահմանվում է    Վրաստանի ներքին գործերի նախարարի հրամանով։
5. Քաղաքացիական հրազենը, գազային   զենքը, որսորդական օդաճնշիչ զենքը, սպորտային օդաճնշիչ զենքը և համապատասխան զինամթերքը պետք է պահպանվեն այնպիսի վիճակում և պայմաններում, որում.
ա) կապահովվի զենքի և զինամթերքի պաշտպանությունն ու անվտանգությունը,
բ) կբացառվի չնախատեսված (չկանխամտածված) կրակելու հնարավորությունը,
գ) թույլ չի տրվի զենքի և զինամթերքի մոտ կողմնակի անձանց մուտք,   
դ) կպահպանվեն Վրաստանի ներքին գործերի նախարարի կողմից սահմանված զենքի և զինամթերքի անվտանգ պահպանման պայմանները։
6. Սույն հոդվածի 5-րդ կետով սահմանված պահանջների խախտումը կառաջացնի Վրաստանի վարչական իրավախախտումների վերաբերյալ օրենսգրքով սահմանված պատասխանատվություն:
2005 թվականի հունիսի 23-ի Վրաստանի օրենք № 1769 – ՎՕՏ I, № 36,11.07.2005թ․,  հոդվ․238
2008 թվականի հուլիսի 15-ի Վրաստանի օրենք № 227 – ՎՕՏ I, № 17, 28.07.2008թ․, հոդվ․142
2009 թվականի հունիսի 12-ի Վրաստանի օրենք № 1184 – ՎՕՏ I, № 12 , 29․06․2009թ․, հոդվ․ 55
2009 թվականի դեկտեմբերի 28-ի Վրաստանի օրենք № 2511 – ՎՕՏ I, № 3, 13.01.2010թ․, հոդվ․ 8
2010 թվականի մարտի 26-ի Վրաստանի օրենք № 2869 – ՎՕՏ I,  № 14, 30.03.2010թ․, հոդվ․92
2010 թվականի ապրիլի 27-ի Վրաստանի  օրենք № 2988 – ՎՕՏ I, № 24, 10.05.2010թ․, հոդվ․154
2010 թվականի հուլիսի 2-ի Վրաստանի օրենք № 3285 – ՎՕՏ I, № 38, 16.07.2010թ․, հոդվ․228 
2011 թվականի մարտի 11-ի Վրաստանի օրենք № 4401 – կայք, 17.03.2011թ. 
2011 թվականի հուլիսի 1-ի Վրաստանի օրենք № 5006 – կայք, 15.07.2011թ.
2011 թվականի նոյեմբերի 8-ի Վրաստանի օրենք № 5201 – կայք, 14.11.2011թ.
2013 թվականի մարտի 25-ի Վրաստանի օրենք № 487 – կայք, 04.05.2013թ.
2013 թվականի սեպտեմբերի 27-ի Վրաստանի օրենք № 1360 – կայք, 09.10.2013թ.
2013 թվականի դեկտեմբերի 13-ի Վրաստանի օրենք № 1782 – կայք, 28.12.2013թ.
2015 թվականի հունիսի 12-ի Վրաստանի օրենք № 3702 – կայք, 30.06.2015թ.
2015 թվականի հուլիսի 8-ի Վրաստանի օրենք № 3931 – կայք, 15.07.2015թ.
2016 թվականի հունիսի 22-ի Վրաստանի օրենք № 5455 – կայք, 12.07.2016թ.
2017 թվականի դեկտեմբերի 7-ի Վրաստանի օրենք № 1703 – կայք, 14.12.2017թ.
2018 թվականի հունիսի 27-ի Վրաստանի օրենք № 2625 - կայք, 07.06.2018թ.
2018 թվականի հուլիսի 5-ի Վրաստանի օրենք № 3117 – կայք, 11.07.2018թ.
2018 թվականի հուլիսի 21-ի Վրաստանի օրենք № 3285 – կայք, 09.08.2018թ.
2018 թվականի նոյեմբերի 30-ի Վրաստանի օրենք № 3798 – կայք, 13.12.2018թ.
2018 թվականի դեկտեմբերի 22-ի Վրաստանի օրենք № 4076 – կայք, 28.12.2018թ.
2018 թվականի դեկտեմբերի 27- ի Վրաստանի օրենք № 4244 – կայք, 29.12.2018թ.
2018 թվականի դեկտեմբերի 27-ի Վրաստանի օրենք № 4243 – կայք, 29.12.2018թ.
2019 թվականի հունիսի 28-ի Վրաստանի օրենք № 4894 – կայք, 28.06.2019թ.
2021 թվականի հուլիսի 12-ի Վրաստանի օրենք № 711 – կայք, 14.07.2021թ.
2021 թվականի դեկտեմբերի 30-ի Վրաստանի օրենք № 1325 – կայք, 13.01.2022թ.
2023 թվականի մայիսի 31-ի Վրաստանի օրենք № 3100 – կայք, 13.06.2023թ.

Հոդված 21. Զենքի տեղափոխում-փոխադրում և առաքում   
1. Զենքի ու զինամթերքի    տեղափոխում-փոխադրումը և առաքումն   իրականացվում է Վրաստանի օրենսդրությամբ սահմանված կարգով՝ հանրային իրավունքի իրավաբանական անձի՝ Վրաստանի ներքին գործերի նախարարության Ծառայությոնների գործակալության կողմից տրված թույլտվության հիման վրա։
2. Սույն հոդվածով նախատեսված թույլտվություն չի պահանջվում.
ա) գրանցված զենք ունեցող ֆիզիկական անձին՝ ողորկափող հրազենի մինչև 300 պարկուճի, պտուտակավոր կամ գազային   զենքի մինչև 300 պարկուճի կամ մինչև մեկ կիլոգրամ վառոդի տեղափոխման-փոխադրման ժամանակ,  
ա1) ֆիզիկական անձին` սույն օրենքի 31-րդ հոդվածի 11 կետով սահմանված կարգով իրեն ժամանակավոր օգտագործման փոխանցված որսորդական հրազենի և դրա համար հատկացված պարկուճների (բայց ոչ ավելի, քան 300 պարկուճ) տեղափոխման-փոխադրման  ժամանակ,
ա2) զենքի և զինամթերքի տեղափոխումը հանրային իրավունքի իրավաբանական անձին՝ Վրաստանի ներքին գործերի նախարարության Ծառայությունների  գործակալության կողմից տրված զենքի ժամանակավոր վկայականի առկայության դեպքում,
բ) սույն օրենքի 9-րդ հոդվածի 2-րդ կետով նախատեսված անձանց՝ իրենց պատկանող ծառայողական-հաստիքային զենքի,  իսկ սույն օրենքի 11-րդ հոդվածի 1-ին կետում նշված անձանց՝ իրենց պատկանող զինվորական-մարտական զենքի    տեղափոխման-փոխադրման և առաքման ժամանակ, 
գ) քրեական գործի վարույթ իրականացնող մարմնի աշխատակցին` քրեական գործով գտած, առգրավված  և (կամ) որպես իրեղեն ապացույց ճանաչված զենք-զինամթերքի  տեղափոխման-փոխադրման և առաքման ժամանակ,      
դ) հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների   գործակալության աշխատակցին, զենք-զինամթերքի  տեղափոխման-փոխադրման և առաքման ժամանակ՝ զենքի գրանցման (վերագրանցման) կամ դուրսգրման համար Վրաստանի օրենսդրությամբ սահմանված ընթացակարգեր  իրականացնելիս,      
ե) Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձի՝ Պետական ​​գույքի ազգային գործակալության աշխատակցին՝ զենք-զինամթերքի  տեղափոխման-փոխադրման և առաքման ժամանակ՝ պետական սեփականությանն անցած  զենքի և զինամթերքի տնօրինման հետ կապված ընթացակարգեր իրականացնելիս,      
զ) հարկադիր կատարման ծառայության աշխատակցին՝ հարկադիր կատարման նպատակով կալանքի տակ գտնվող   զենք-զինամթերքի  տեղափոխման-փոխադրման և առաքման ժամանակ,      
է) Վրաստանի օրենսդրությամբ սահմանված լիազորված անձանց՝ Վրաստանի վարչական իրավախախտումների վերաբերյալ օրենսգրքով սահմանված դեպքերում առգրավված կամ բռնագրավված զենք-զինամթերքի  տեղափոխման-փոխադրման և առաքման ժամանակ։      
3. Վրաստանի ներքին գործերի նախարարի կողմից սահմանված դեպքում քաղաքացիական հրազեն տեղափոխելիս և փոխադրելիս պետք է պահպանվեն Վրաստանի օրենսդրությամբ սահմանված պահանջները, այդ թվում՝ նշված զենքը պետք է լինի.
ա) լիցքաթափված վիճակում, զինամթերքից անջատված և դատարկ  փամփշտատուփով  (դրա առկայության դեպքում),
բ) ոչ լրիվ քանդված կամ հատուկ անվտանգության փակիչով, որպեսզի առանց այն հանելու զենքը մարտական ​​վիճակի բերելն անհնարին լինի,
գ) հատուկ պատյանում՝ զենքի անհապաղ կիրառման հնարավորությունը բացառելու համար,
դ) պաշտպանված կողմնակի անձանց հասանելիությունից։  
31. Ինքնապաշտպանական կարճափող հրազեն ձեռք բերելու (պահպանման իրավունքով)  թույլտվություն ունեցող ֆիզիկական անձի կողմից ինքնապաշտպանական կարճափող հրազենի/  մարտական ​​նյութի՝ պահպանման վայրից ժամանակավոր տեղափոխումը փակ կամ կիսափակ հրաձգարան, կրակելու համար հատկացված տարածք կամ կրակային-որսորդական ստենդ և պահպանման վայր վերադարձնելը  թույլ է տրվում  հանրային իրավունքի իրավաբանական անձի՝ Վրաստան ներքին գործերի նախարարության Ծառայությունների գործակալության կողմից տրված զենքի ժամանակավոր   վկայականի հիման վրա՝  Վրաստանի օրենսդրությամբ սահմանված քաղաքացիական հրազենը տեղափոխելու կարգի պահպանմամբ։  
32. Սպորտային հրազեն ձեռք բերելու (պահպանելու իրավունքով) թույլտվություն ունեցող անձի կողմից կամ սպորտային կարճափող  օդաճնշիչ զենքի սեփականատեր ֆիզիկական անձի կողմից,   նշված զենքերից որևէ մեկի և (կամ)  համապատասխան զինամթերքի ժամանակավոր տեղափոխումը պահպանման վայրից  սպորտային դպրոց, հրաձգության որակավորման նորմատիվները կատարելու, մրցումներին մասնակցելու և (կամ) զենքը նորոգելու նպատակով,   և պահպանման վայր վերադարձնելը    թույլատրվում է հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից տրված զենքի ժամանակավոր   վկայականի հիման վրա՝  Վրաստանի օրենսդրությամբ սահմանված քաղաքացիական հրազենի տեղափոխման կարգի  և օդաճնշիչ զենքի տեղափոխման կարգի պահպանմամբ։  
 
33. Սույն օրենքի 19-րդ հոդվածի առաջին կետի «է» ենթակետով սահմանված իրավաբանական անձին/անհատ ձեռնարկատիրոջը պատկանող որսորդական և սպորտային հրազենի և քաղաքացիական շրջանառության մեջ թույլատրված որսորդական և սպորտային օդաճնշիչ զենքերի և (կամ) համապատասխան զինամթերքի  պահպանման վայրից  սպորտային դպրոց տեղափոխումը, հրաձգության որակավորման նորմատիվները կատարելու, մրցումներին մասնակցելու և (կամ) զենքը նորոգելու նպատակով,    և պահպանման վայր վերադարձնելու    իրավունք ունի համապատասխան լիազորված անձը  հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից տրված զենքի տեղափոխման-փոխադրման թույլտվության հիման վրա։ Տվյալ լիազորված անձը պարտավոր է մոտն ունենալ յուրաքանչյուր տեղափոխվող զենքի գրանցման վկայականը և պահպանել Վրաստանի օրենսդրությամբ սահմանված հրազենի տեղափոխման կարգը կամ օդաճնշիչ զենքի տեղափոխման կարգը։   
4. Սույն հոդվածի 3-րդ կետով սահմանված պահանջների խախտումը կառաջացնի Վրաստանի Վարչական իրավախախտումների վերաբերյալ օրենսգրքով սահմանված պատասխանատվություն։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2011 թվականի նոյեմբերի 8-ի Վրաստանի օրենք №5201 – կայք, 14.11.2011թ.
2015 թվականի հունիսի 12-ի Վրաստանի օրենք №3702 – կայք, 30.06.2015թ.
2020 թվականի մայիսի 29-ի Վրաստանի օրենք №5992 – կայք, 10.06.2020թ.
2023 թվականի մայիսի 31-ի Վրաստանի օրենք № 3100– կայք, 13.06.2023թ.

Հոդված 211. Գազային զենք կրելու, ձայնային (ակուստիկ) զենք կրելու կամ ձայնային (ակուստիկ) զենք տեղափոխելու-փոխադրելու կարգը   
1. Թույլ չի տրվում գազային   զենքը կրել բաց, տեսանելի կերպով, ինչպես նաև ցուցադրել հանրային տարածքում։ Հանրային տարածքում գազային զենքի ցուցադրում  չի համարվի հանրային տարածքում ինքնապաշտպանության նպատակով դրա օգտագործումը։
2. Թույլ չի տրվում ֆիզիկական անձի կողմից   ձայնային (ակուստիկ) զենքի կրում։  Ձայնային (ակուստիկ) զենք կրելը ենթադրում է այնպիսի հանգամանքի առկայություն, երբ ֆիզիկական անձը իր մոտ ունի այդ զենքը՝ այն բռնել է ձեռքում, ամրացված է նրա մարմնին կամ պահում է հագուստի մեջ։
3. Թույլ է տրվում ձայնային (ակուստիկ) զենքի տեղափոխում-փոխադրում կամ առաքում  սույն օրենքի 2-րդ հոդվածի «ժէ1» ենթակետով նախատեսված նպատակներով միայն լիցքաթափված վիճակում,   փամփուշտներից առանձնացված,   ինչը կբացառի դրա անհապաղ օգտագործման հնարավորությունը։  Ձայնային (ակուստիկ) զենքի տեղափոխում-փոխադրում կամ առաքում,  սույն օրենքի 2-րդ հոդվածի «ժէ1» ենթակետով նախատեսված նպատակներից բացի,   այլ նպատակով   տեղափոխման-առաքման կամ փոխանցման կարգը սահմանվում է Վրաստանի ներքին գործերի նախարարի հրամանով։
4. Սույն հոդվածով սահմանված պահանջների խախտումը կհանգեցնի Վրաստանի վարչական իրավախախտումների վերաբերյալ օրենսգրքով սահմանված համապատասխան պատասխանատվության:
2021 թվականի հուլիսի 12-ի Վրաստանի օրենք №711 – կայք, 14.07.2021թ.

Հոդված 212. Կայծքարով, պատրույգով, պարկուճով հրազենի տեղափոխելու-փոխադրելու և առաքելու կարգը   
1. Ֆիզիկական անձին թույլ չի տրվում կրել կայծքարով, պատրույգով, պարկուճով հրազեն։ Այս զենք կրելը    ենթադրում է այնպիսի հանգամանքի առկայություն, երբ ֆիզիկական անձը իր մոտ ունի այդ զենքը՝ այն բռնել է ձեռքում, ամրացված է նրա մարմնին կամ պահում է հագուստի մեջ։  
2. Կայծքարով, պատրույգով, պարկուճով հրազեն թույլ է տրվում տեղափոխել-փոխադրել  և առաքել    թատերական ներկայացումների, ֆիլմերի ցուցադրությունների, հեռուստատեսային շոուների, պատմական վերակառուցվածքների, շքերթների և սպորտային միջոցառումների, ինչպես նաև ցուցադրական նպատակներով օգտագործելու համար։ Նշված զենքը սույն կետով նախատեսված նպատակով և այլ նպատակով տեղափոխելու-փոխադրելու և առաքելու կարգը   սահմանվում է Վրաստանի ներքին գործերի նախարարի հրամանով։  
3. Սույն հոդվածով նախատեսված պահանջների խախտումը հանգեցնում է պատասխանատվության՝ Վրաստանի վարչական իրավախախտումների վերաբերյալ օրենսգրքով սահմանված կարգով:
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 22. Քաղաքացիական զենքի, հրազենի հիմնական տարրերի, զինամթերքի, զինամթերքի հիմնական տարրերի, ռազմական տեխնիկայի, տեխնիկական փաստաթղթերի, ինչպես նաև զենքի արտադրության հետ կապված աշխատանքների և ծառայությունների արտահանում, ներմուծում, վերաարտահանում և տարանցում 
1. Քաղաքացիական զենքի, հրազենի հիմնական տարրերի, զինամթերքի, զինամթերքի հիմնական տարրերի, ռազմական տեխնիկայի, տեխնիկական փաստաթղթերի, ինչպես նաև զենքի արտադրության հետ կապված աշխատանքների և ծառայությունների արտահանումը, ներմուծումը, վերաարտահանումը և տարանցումը իրականացվում է Վրաստանի պաշտպանության նախարարության կողմից տրված թույլտվության հիման վրա։  Թույլտվություն ստանալու համար Վրաստանի պաշտպանության նախարարության «Լիցենզիաների և թույլտվությունների մասին» օրենքի 25-րդ հոդվածի 2-րդ, 3-րդ և 4-րդ կետերով նախատեսված փաստաթղթերի հետ միասին պետք է ներկայացվեն․  
ա) թույլտվության գործողությանը համապատասխան  համաձայնագրի կամ մտադրությունների արձանագրության/պայմանագրի բնօրինակը կամ սույն պայմանագրի կամ մտադրությունների արձանագրության/պայմանագրի Վրաստանի օրենսդրությամբ սահմանված կարգով վավերացված պատճենը, 
բ) լիազոր մարմնի կողմից տրված ապրանքների ծագման հավաստագիրը (բացառությամբ Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի որոշմամբ սահմանված ​​դեպքերի),
գ) արտահանման, ներմուծման կամ վերաարտահանման թույլտվությունը՝ տրված համապատասխան երկրի իրավազոր պետական ​​մարմնի կողմից,
դ) այն երկրի իրավազոր պետական ​​մարմնի կողմից տրված վերջնական օգտագործողի հավաստագիրը,    ուր իրականացվում է ներմուծումը (բացառությամբ այն դեպքի, երբ թույլտվություն հայցողը պահանջում է ներմուծման թույլտվություն),
ե) Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորությունը։
2. Որպես պարգև ստացած և հավաքածուի զենքի և դրանց համար անհրաժեշտ  զինամթերքի արտահանման, ներմուծման, վերաարտահանման և տարանցման   թույլտվությունը տրվում է  առանց Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի առաջարկության:
3. Սույն հոդվածով նախատեսված թույլտվություն հայցողը (բացի տարանցման թույլտվություն հայցողից) պետք է ունենա սույն օրենքի 16-րդ և 18-րդ հոդվածներով նախատեսված համապատասխան լիցենզիա:
4. Սույն օրենքի հիման վրա տրված  թույլտվության և պայմանագրերի (համաձայնագրերի) բնօրինակները թույլտվության սեփականատերը ներկայացնում է մաքսային մարմին։   
5. Վրաստանի պետական ​​մարմիններին պատկանող կամ նրանց համար նախատեսված զենքի,  զինամթերքի, ռազմական տեխնիկայի, տեխնիկական փաստաթղթերի, ինչպես նաև զենքի արտադրության հետ կապված աշխատանքների և ծառայությունների արտահանման, ներմուծման, վերաարտահանման և տարանցման թույլտվություններ տրամադրելիս վճարել չի տրվում թույլտվության տուրք։  
6. Սույն հոդվածով նախատեսված թույլտվություն/լիցենզիա  չի պահանջվում Վրաստանի օրենսդրության համաձայն քաղաքացիական շրջանառության մեջ թույլատրված աերոզոլային սարքերի, օդաճնշիչ զենքերի, ձայնային (ակուստիկ), ազդանշանային զենքերի (սարքերի) և կայծքարով,   պատրույգով, պարկուճով հրազենի համար։   
2004 թվականի հունիսի 30-ի Վրաստանի օրենք №284 – ՎՕՏ I, №20, 16.07.2004թ․, հոդվ․110
2005 թվականի նոյեմբերի 11-ի Վրաստանի օրենք №2091 – ՎՕՏ I, №48,  29.11.2005թ․, հոդվ․324
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2010 թվականի նոյեմբերի 12-ի Վրաստանի օրենք №3806 – ՎՕՏ I, №66, 03.12.2010թ․, հոդվ․414
2014 թվականի մայիսի 14-ի Վրաստանի օրենք №2427 – կայք, 27.05.2014թ.
2015 թվականի մայիսի 29-ի Վրաստանի օրենք №3671 – կայք, 04.06.2015թ.
2019 թվականի հունիսի 28-ի Վրաստանի օրենք №4911– կայք, 07.04.2019թ.
2023 թվականի մայիսի 31-ի Վրաստան օրենք №3100– կայք, 13.06.2023թ.

Հոդված 221. (Հանվել է)
2006 թվականի հունիսի 23-ի Վրաստանի օրենք №3378 - ՎՕՏ I, №26, 14.07.2006թ․, հոդվ․206
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի նոյեմբերի 12-ի Վրաստանի օրենք №3806 – ՎՕՏ I, №66, 03.12.2010թ․, հոդվ․414
2013 թվականի սեպտեմբերի 27-ի Վրաստանի օրենք №1360 - կայք, 09.10.2013թ.
2013 թվականի նոյեմբերի 29-ի Վրաստանի օրենք №1685 - կայք, 17.12.2013թ.

Հոդված 23. Զենքի հավաքածուների կազմում և ցուցադրում 
Զենքի հավաքածուներ կազմելու և ցուցադրելու համար անհրաժեշտ է Վրաստանի պաշտպանության նախարարության կողմից Վրաստանի օրենսդրությամբ սահմանված կարգով,    Վրաստանի ներքին գործերի նախարարության և Վրաստանի մշակույթի և սպորտի նախարարության եզրակացությունների հիման վրա տրված թույլտվություն։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2015 թվականի նոյեմբերի 25-ի Վրաստանի օրենք №4551 – կայք, 08.12.2015թ.
2017 թվականի դեկտեմբերի 7-ի Վրաստանի օրենք №1703 – կայք, 14.12.2017թ.
2018 թվականի հուլիսի 5-ի Վրաստանի օրենք №3117 – կայք, 11.07.2018թ.
2021 թվականի մարտի 16- ի Վրաստանի օրենք №389 – կայք, 18.03.2021թ.
2023 թվականի նոյեմբերի 30 -ի Վրաստանի օրենք №3876 – կայք, 15.12.2023թ.

Հոդված 24. Զենքի ներմուծում Վրաստան և արտահանում Վրաստանից
1. Վրաստանի քաղաքացու կողմից սույն օրենքի 19-րդ հոդվածի 4-րդ կետով սահմանված քաղաքացիական զենքի, զենքի և (կամ)  զինամթերքի հիմնական տարրերի ներմուծումը Վրաստան կամ արտահանումը Վրաստանից  (բացառությամբ տարանցման և վերաարտահանման) իրականացվում է Վրաստանի օրենսդրությամբ սահմանված կարգով, հանրային իրավունքի իրավաբանական անձի՝ Վրաստան ներքին գործերի նախարարության Ծառայությունների գործակալության կողմից տրված համապատասխան թույլտվության հիման վրա։  
2. Ֆեդերացիայի և (կամ) նրա անդամ իրավաբանական անձի/անհատ ձեռնարկատիրոջ կողմից (որը Վրաստանի օրենսդրությամբ սահմանված կարգով բացել է փակ և (կամ) կիսափակ հրաձգարան, կրակելու համար հատկացված տարածք և (կամ) կրակային-որսորդական ստենդ), կամ սպորտային կազմակերպության կողմից  որսորդական և (կամ)   սպորտային հրազենի, դրա հիմնական տարրերի և (կամ)  զինամթերքի ներմուծումը Վրաստան կամ Վրաստանից ժամանակավոր արտահանումը և Վրաստան ներմուծումն իրականացվում է Վրաստանի օրենսդրությամբ սահմանված կարգով հանրային  իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից տրված համապատասխան թույլտվության հիման վրա: 
3. Այլ պետության և միջազգային կազմակերպության ներկայացուցիչների, ինչպես նաև Պետական ​​պաշտպանության հատուկ ծառայության ակտով սահմանված ռեեստրով  նախատեսված այլ կարևոր անձանց այցի ժամանակ նրանց ուղեկցող անձանց կողմից զենքի և զինամթերքի Վրաստան  ներմուծելն ու Վրաստանից արտահանելն իրականացվում է     Պետական ​​պաշտպանության հատուկ ծառայության թույլտվությամբ, ինչի մասին տեղեկացվում է  Վրաստանի արտաքին գործերի նախարարությունը, Վրաստանի ներքին գործերի նախարարությունը և Վրաստանի պետական ​​անվտանգության ծառայությունը։
4. Հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից սույն հոդվածի առաջին կետով սահմանված թույլտվություն կտրվի միաժամանակ ոչ ավելի, քան 5 միավոր քաղաքացիական զենքի կամ զենքի հիմնական տարրի Վրաստան ներմուծելու կամ Վրաստանից արտահանելու և (կամ)   միաժամանակ ոչ ավելի, քան    1000 միավոր զինամթերք (փամփուշտ) միաժամանակ Վրաստան ներմուծման կամ Վրաստանից արտահանման դեպքում։  
5. Սույն հոդվածի առաջին կետով սահմանված դեպքում քաղաքացիական զենքը, ինչպես նաև դրանց հիմնական տարրերը ներմուծելիս պարտադիր է դրանք գրանցել ներմուծումից ոչ ուշ, քան 10 աշխատանքային օր առաջ։   Գրանցումն իրականացնում է հանրային իրավունքի իրավաբանական անձը` Վրաստանի ներքին գործերի նախարարության Ծառայությունների գործակալությունը:
2006 թվականի մայիսի 25-ի Վրաստանի օրենք № 3166 – ՎՕՏ I, №19, 01.06.2006թ․, հոդվ․155
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38, 16.07.2010թ․, հոդվ․228
2015 թվականի հուլիսի 8-ի Վրաստանի օրենք №3931 – կայք, 15.07.2015թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 25. Զենքի օգտագործումը
1. Քաղաքացիական զենքի օգտագործումը թույլատրվում է միայն պաշտպանական, որսորդական, սպորտային, հավաքածու կազմելու և ցուցադրելու նպատակով, թատերական ներկայացումների, ֆիլմերի ցուցադրությունների, հեռուստատեսային շոուների և պատմական վերակառուցվածքների, ազդանշան հաղորդելու և ձայնային (ակուստիկ) էֆեկտ ստանալու համար՝   Վրաստանի օրենսդրությամբ սահմանված կարգով, ինչպես նաև սեփական և մեկ այլ անձի կյանքը,   առողջությունը և (կամ)  սեփականությունը պաշտպանելու համար անհրաժեշտ դիմագրավման շրջանակներում կամ ծայրահեղ անհրաժեշտության դեպքում։
2. Ծառայողական-հաստիքային և ռազմամարտական ​​զենքի օգտագործման կարգն ու պայմանները սահմանվում են Վրաստանի օրենսդրությամբ։
3. Զենքի կիրառման բոլոր դեպքերում անհրաժեշտ է միջոցներ ձեռնարկել շրջապատի մարդկանց անվտանգությունն ապահովելու և տուժածին   բժշկական օգնություն ցուցաբերելու համար։
4. Վրաստանի օրենսդրությամբ նախատեսված դեպքում զենքի կիրառման մասին պետք է տեղեկացվեն Վրաստանի դատախազության և Վրաստանի ներքին գործերի նախարարության համապատասխան մարմինները։
5. Փակ և (կամ)  կիսափակ հրաձգարանի, կրակելու համար հատկացված տարածքի և (կամ)  կրակային-որսորդական  ստենդ բացելու թույլտվություն ստանալը պարտադիր է  այն իրավաբանական անձի/անհատ ձեռնարկատիրոջ համար, որը կազմակերպում է ցանկացած ձևի   (տեսակի) օդաճնշիչ զենքից կրակելը,  բացառությամբ  հասարակական հավաքատեղիներում կազմակերպված ատրակցիոնների։
2010 թվականի հուլիսի 2-ի Վրաստանի օրենք №3285 – ՎՕՏ  I, №38, 16.07.2010թ․, հոդվ․228
2012 թվականի ապրիլի 24-ի Վրաստանի օրենք №6058 – կայք, 05.07.2012թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 26. Օտար պետության քաղաքացու կողմից Վրաստանում զենքի գնումը, Վրաստան ներմուծումը և Վրաստանից արտահանումը 
1. Օտար երկրի քաղաքացին իրավունք ունի Վրաստանի օրենսդրությամբ սահմանված կարգով Վրաստանում ձեռք բերել քաղաքացիական հրազեն և գազային (գազային) զենք և (կամ)  Վրաստանից արտահանել Վրաստանում գնված քաղաքացիական հրազենը և գազային (գազային) զենքը հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների  գործակալության   կողմից տրված համապատասխան թույլտվության հիման վրա։
11. Օտար երկրի քաղաքացու կողմից որպես պարգև ստացված հրազենը Վրաստանից   արտահանվում է Վրաստանի ներքին գործերի նախարարի սահմանած կարգով։
2. Օտար երկրի քաղաքացին իրավունք ունի Վրաստան ներմուծել որսորդական կամ սպորտային հրազեն, ինչպես նաև նշված զենքի համար նախատեսված զինամթերք (բայց ոչ ավելի, քան 500 միավոր փամփուշտ), եթե կա համապատասխան պայմանագիր (համաձայնագիր)  որսորդական կամ սպորտային միջոցառմանը հրավիրելու և հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության թույլտվությունը, իսկ ցուցադրության համար՝  Վրաստանի պաշտպանության նախարարության թույլտվությունը: Ներմուծված զենքը պետք է   Վրաստանից արտահանվի համապատասխան պայմանագրով (համաձայնագրով) կամ հրավերով նախատեսված ժամկետներում։
3. Սույն հոդվածի 2-րդ կետում նշված ժամկետների խախտման դեպքում զենքը ժամանակավորապես առգրավվում է Վրաստանի օրենսդրությամբ սահմանված կարգով` մինչև հարցի լուծումը:
4. Վրաստանի ներքին գործերի նախարարի հրամանով նախատեսված դեպքերում օտար  երկրի քաղաքացին իրավունք ունի որսի նպատակով Վրաստան  ներմուծել և Վրաստանից արտահանել որսորդական հրազեն՝ առանց սույն հոդվածի 2-րդ կետում նշված թույլտվություն ստանալու:  
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2010 թվականի հուլիսի 2-ի Վրաստանի օրենք №3285 – ՎՕՏ I, №38,16.07.2010 թ․, հոդվ․228
2011 թվականի նոյեմբերի 8-ի Վրաստանի օրենք №5201 – կայք, 14.11.2011թ.
2013 թվականի սեպտեմբերի 27-ի Վրաստանի օրենք №1360 – կայք, 09.10.2013թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 27. Լիցենզիայի (թույլտվության) չեղարկումը կամ չտրամադրումը 
1. Սույն օրենքով նախատեսված լիցենզիան (թույլտվությունը) չեղարկվում է հետևյալ դեպքերում.
ա) երբ լիցենզիայի (թույլտվության) սեփականատերը կամովին հրաժարվում է լիցենզիայից (թույլտվությունից),
բ) երբ լիցենզիայի (թույլտվության) սեփականատերը խախտում է լիցենզիայի (թույլտվության) պայմանները և (կամ) սույն օրենքի և զենքի շրջանառության հետ կապված Վրաստանի օրենսդրության պահանջները,
գ) անօգտագործելի զենքը Վրաստանի ներքին գործերի գործերի նախարարության համապատասխան մարմիններին սահմանված կարգով հանձնելիս,
գ1) հանրային իրավունքի իրավաբանական անձում՝ Վրաստանի ներքին գործերի նախարարության Ծառայությունների գործակալությունում, զենքը դուրս գրելիս կամ օտարելիս,
դ) զենքը ոչ նպատակային օգտագործելիս,
դ1) եթե լիցենզիայի (թույլտվության) տերը դարձել է հոգեկան հիվանդ և (կամ) նրա առողջական վիճակը անհնար է դարձնում նրա կողմից սույն լիցենզիայի (թույլտվության) օգտագործումը, և այդ մասին տեղեկացվել է լիցենզիա (թույլտվություն) տրամադրող մարմինը,  
դ2) (հանվել է՝ 31.05.2023թ., №3100),
դ3) եթե լիցենզիայի (թույլտվության) սեփականատերը պարբերաբար խախտում է հասարակական կարգը,
դ4) եթե լիցենզիայի (թույլտվության) սեփականատերը հիվանդացել է ալկոհոլիզմով, թմրամոլությամբ կամ թունամոլությամբ, և այդ մասին տեղեկացվել է լիցենզիա (թույլտվություն) տվող մարմինը,
դ5) եթե լիցենզիայի (թույլտվության) տիրոջ նկատմամբ օրինական ուժի մեջ է մտել դատարանի մեղադրական դատավճիռը։ Այս կարգը չի տարածվում դատվածություն չունեցող անձի կողմից Վրաստանի Քրեական օրենսգրքի 188-րդ–191-րդ, 1921, 1922, 1951, 196-րդ, 1981, 199-րդ, 201-րդ, 202-րդ, 203-րդ, 2041 , 205-րդ, 206-րդ–208-րդ և 213-րդ հոդվածներով, 216-րդ հոդվածի առաջին մասով, 217-րդ, 219-րդ, 220-րդ, 2201 և 276-րդ հոդվածներով, 332-րդ հոդվածի 1-ին և 2-րդ մասերով,    333-րդ  հոդվածի 1-ին և 2-րդ մասերով և 337-րդ,    341-րդ և 342-րդ հոդվածներով նախատեսված հանցանքի կատարման համար դատապարվելու դեպքի վրա,
դ6) եթե քաղաքացիական զենք գնելու (պահպանելու և (կամ) կրելու իրավունքով) թույլտվության սեփականատերը կատարել է Վրաստանի վարչական իրավախախտումների   օրենսգրքի 1752  հոդվածով նախատեսված իրավախախտում, 
դ7) եթե լիցենզիայի (թույլտվության) սեփականատիրոջ նկատմամբ վարչական իրավախախտում կատարելու համար վարչական պատժի տեսքով  սահմանվել է    զենքի հետ կապված իրավունքների սահմանափակում,  
դ8) եթե լիցենզիայի (թույլտվություն) սեփականատիրոջ նկատմամբ վարչական իրավախախտում կատարելու համար որպես վարչական տույժ նշանակվել է զենքի առգրավում   (այս դեպքում չեղյալ է հայտարարվում միայն նշված զենքի համապատասխան թույլտվությունը (լիցենզիան),
ե) միջազգային պայմանագրով կամ համաձայնագրով նախատեսված դեպքերում,
զ) Վրաստանի օրենսդրությամբ սահմանված այլ դեպքերում:
2. Լիցենզիա (թույլտվություն) չի տրվում, եթե.
ա) լիցենզիայի (թույլտվություն)   հայցորդը հոգեկան հիվանդ է և (կամ) նրա առողջական վիճակը անհնարին է դարձնում լիցենզիա (թույլտվություն) ստանալը,
բ) (հանվել է՝ 31.05.2023 թ., №3100),
գ) լիցենզիա (թույլտվություն) հայցողը պարբերաբար խախտում է հասարակական կարգը,
դ) լիցենզիա (թույլտվություն) հայցողը տառապում է ալկոհոլիզմով, թմրամոլությամբ   կամ թունամոլությամբ, 
ե) լիցենզիա (թույլտվություն) հայցողը մեղադրյալ է (բացառությամբ սույն հոդվածի առաջին մասի «դ5» ենթակետով նախատեսված դեպքի) կամ   չի հանվել կամ չի մարվել լիցենզիա (թույլտվություն) հայցողի դատվածությունը (բացառությամբ սույն հոդվածի առաջին պարբերության «դ5» ենթակետով նախատեսված դեպքի) և (կամ) նա դատապարտվել է Վրաստանի քրեական օրենսգրքի 108-րդ, 109-րդ,  115-րդ,  117-րդ,  118-րդ,  120-րդ,  126-րդ, 1261 և 137-րդ–139-րդ հոդվածներով,  1421 հոդվածի 2-րդ և 3-րդ մասերով, 1422 հոդվածի 2-րդ մասի «գ» և «դ» ենթակետերով, 143-րդ–1432 հոդվածներով, 1433 հոդվածի 3-րդ կետի «բ» ենթակետերով և 4-րդ մասով (նույն հոդվածի 3-րդ մասի «բ» ենթակետով նախատեսված հանցագործության մասով), 144-րդ–1443, 147-րդ, 149-րդ–1511 և 155-րդ հոդվածներով, 156-րդ հոդվածի 2-րդ մասով, 160-րդ հոդվածի 2-րդ և 3-րդ մասերով, 161-րդ հոդվածի 2-րդ մասով, 162-րդ հոդվածի 2-րդ մասի «ա» և «գ» ենթակետերով, 165-րդ և 166-րդ հոդվածներով, 177-րդ հոդվածի 3-րդ   և 4-րդ մասերով, 178-րդ և 179-րդ հոդվածներով, 181-րդ հոդվածի 2-րդ և 3-րդ մասերով,   187-րդ հոդվածի 2-րդ–4-րդ, 222-րդ հոդվածի 2-րդ մասով, 2211 հոդվածի 2-րդ և 3-րդ մասերով, 223-րդ–227-րդ հոդվածներով, 2271 հոդվածի 2-րդ–5-րդ մասերով, 2272 հոդվածով, 2273 հոդվածի 2-րդ–5-րդ մասերով, 228-րդ, 229-րդ, 230-րդ–239-րդ,      250-րդ, 252-րդ, 253-րդ, 2551, 256-րդ, 257-րդ, 2592 և 2595 հոդվածներով, XXXIII և XXXVII գլուխներով, 3221 հոդվածի 2-րդ մասով, 3222 հոդվածի 2-րդ մասով,  XXXVIII գլխով (բացառությամբ 331-րդ հոդվածի 1-ին մասի և    3312 հոդվածի), 332-րդ հոդվածի 3-րդ մասի «բ» ենթակետով, 333-րդ հոդվածի 3-րդ մասի «բ» ենթակետով, 335-րդ հոդվածի 2-րդ մասի «ա» ենթակետով,  344-րդ հոդվածի 2-րդ մասի «բ» ենթակետով, 3441  հոդվածի 2-րդ մասի «գ» և «դ» ենթակետերով և 3-րդ մասով, 345-րդ հոդվածի 2-րդ մասի «բ» ենթակետով,   353-րդ և 3531  հոդվածներով,  360-րդ հոդվածի 2-րդ մասով, 365-րդ հոդվածով, 372-րդ հոդվածի 2-րդ–4-րդ մասերով, 378-րդ, 3781,    379-րդ, 3811, 384-րդ և 385-րդ հոդվածներով,    386-րդ հոդվածի 2-րդ և 3-րդ մասերով, 389-րդ հոդվածի 2-րդ մասերով, 397-րդ և 403-րդ հոդվածներով և XLVII գլխով նախատեսված հանցանք կատարելու համար և դատվածությունը հանելուց կամ մարվելուց հետո չի անցել  4 տարի՝ այս ենթակետում նշված  Վրաստանի քրեական օրենսգրքի հոդվածով, մասով և (կամ)  ենթակետով նախատեսված  ոչ ծանր հանցագործության դեպքում,  8 տարի՝    ծանր հանցագործության դեպքում կամ 12 տարի՝ առանձնապես ծանր հանցագործության դեպքում։  Սույն ենթակետով սահմանված սահմանափակումը, որը կապված  է նույն ենթակետում նշված Վրաստանի քրեական օրենսգրքի նորմով անձին դատապարտելու հետ, չի տարածվում որսորդական հրազենի և սպորտային հրազենի վրա (բացառությամբ  սպորտային կարճափող հրազենի)  լիցենզիա (թույլտվություն) տրամադրելու վրա։ 
զ) լիցենզիա (թույլտվություն) հայցողը վարչական իրավախախտում կատարելու համար վարչական տուգանքի տեսքով ենթարկվել է զենքի հետ կապված իրավունքների սահմանափակման, և սույն տուգանքի ժամկետը չի լրացել,
զ1) քաղաքացիական հրազեն ձեռք բերելու (պահպանելու և (կամ) կրելու իրավունքով) թույլտվություն հայցողը   կատարել է Վրաստանի վարչական իրավախախտումների վերաբերյալ օրենսգրքի 1752 հոդվածով նախատեսված իրավախախտում, և այդ ժամկետն անցնելուց հետո, երբ անձը այլև չի համարվում վարչական իրավախախտում կատարող, չի անցել 3 տարուց ավելի, 
զ2) լիցենզիա (թույլտվություն) հայցողն արտաքսվել է այլ պետությունից՝ մարդու կյանքի կամ առողջության դեմ հանցագործություն և (կամ)  զենքի գործադրմամբ հանցագործություն կատարելու համար, իսկ Վրաստանում այդ հանցագործությունը կատարելու դեպքում գոյություն կունենար սույն կետի «ե» ենթակետով նախատեսված  որևէ հանգամանք, 
զ3) Վրաստանի ներքին գործերի նախարարությունը մեկ այլ պետության իրավասու մարմնից ստացել է գրավոր տեղեկություն, որ լիցենզիա (թույլտվություն) հայցողը մեկ այլ պետությունում այնպիսի հանցագործություն է կատարել, որը Վրաստանում կատարելու դեպքում կառաջացներ քրեական պատասխանատվություն սույն կետի «ե» ենթակետում նշված հանցագործության համար, և այն կատարած անձի նկատմամբ գոյություն կունենար  սույն կետի «ե» ենթակետով նախատեսված որևէ հանգամանք,
է) չի լրացել լիցենզիա  (թույլտվության) հայցողի 18 տարին, բացառությամբ սույն կետի «զ1» ենթակետով նախատեսված դեպքի,
է1) քաղաքացիական հրազեն (բացառությամբ որսորդական և սպորտային հրազենի) և գազային (գազային) զենք ձեռք բերելու (պահպանելու և (կամ)  կրելու իրավունքով) և Վրաստան ներմուծելու կամ Վրաստանից արտահանելու թույլտվություն հայցողի   (բացառությամբ տարանցման և վերաարտահանման թույլտվությունների) 21 տարեկանը չի լրացել,
է2) քաղաքացիական հրազեն կամ գազային զենք ձեռք բերելու (պահպանելու և (կամ) կրելու իրավունքով) թույլտվություն ստանալու համար հայցողը  հաջողությամբ չի անցել հրազենի և գազային (գազային) զենքի շրջանառության կանոնների իմացության համապատասխան թեստը կամ չի ներկայացրել առողջական վիճակի մասին տեղեկանք,
է3) լիցենզիա (թույլտվություն) հայցողը չի ներկայացրել սույն օրենքի 19-րդ հոդվածի 14-րդ կետով նախատեսված համաձայնությունը,
ը) լիցենզիա (թույլտվություն) հայցող անձի նկատմամբ հրապարակվել է  պաշտպանական, զսպող կամ զենքի հետ կապված իրավունքների սահմանափակման հրամանագիր՝ սույն հրամանագրով սահմանված դեպքերում և սահմանված ժամկետով,
թ) ներկայացված փաստաթղթերը չեն համապատասխանում Վրաստանի օրենսդրությամբ սահմանված պահանջներին:
21. Հանրային իրավունքի իրավաբանական անձը՝ Վրաստանի ներքին գործերի նախարարության Ծառայությունների   գործակալությունը, զենքի շրջանառության հետ կապված թույլտվություն է տալիս՝ թույլտվություն հայցողի առողջական վիճակի՝ Վրաստանի օրենսդրությամբ սահմանված պահանջներին համապատասխանությունը պարզելուց հետո, ինչպես նաև առանց սույն հոդվածի 2-րդ կետի «ա», «բ» և «դ» ենթակետերով նախատեսված հանգամանքների բացակայությունը հավաստող փաստաթղթերի ներկայացման, եթե․   
ա) թույլտվություն հայցողն ունի սեփականության կամ օգտագործման իրավունքով գրանցված քաղաքացիական հրազեն կամ գազային զենք,
բ) թույլտվություն հայցողին տրվել է մեխանիկական տրանսպորտային միջոց վարելու իրավունք՝ Վրաստանի օրենսդրությամբ սահմանված կանոններին համապատասխան։
22. Սույն հոդվածի 21 կետով սահմանված կանոնը կիրառելի չէ, եթե.
ա) հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների   գործակալության լիազորված աշխատակցի կողմից տեսողական դիտարկման արդյունքում բացահայտվել է թույլտվություն հայցողի ակնհայտ ֆիզիկական թերություն, ինչն անհնարին է դարձնում նրա կողմից թույլտվություն ստանալը,
բ) թույլտվություն հայցողն իրավունքն իրացնում է «Թմրամիջոցային հանցավորության դեմ պայքարի մասին» Վրաստանի օրենքի և (կամ)  «Սեռական ազատության և անձեռնմխելիության դեմ ուղղված հանցագործությունների դեմ պայքարի մասին» Վրաստանի  օրենքի հիման վրա զրկված իրավունքը   վերականգնելուց հետո,  
գ) կան Վրաստանի կառավարության նորմատիվ ակտով սահմանված այլ հանգամանքներ։
23. Սույն հոդվածի 2-րդ կետի «ե», «զ2» և «զ3» ենթակետերի գործողությունը տարածվում է նաև սույն օրենքի 16-րդ և 18-րդ հոդվածների «գ», «դ.ա» և «դ.գ» ենթակետերով,    «Լիցենզիաների և թույլտվությունների մասին» Վրաստանի օրենքի 91 հոդվածի 3-րդ կետի «բ» ենթակետով սահմանված անձանց և «Ռազմական և երկակի նշանակության արտադրանքի վերահսկողության մասին» Վրաստանի օրենքով նախատեսված թույլտվություն հայցողների վրա, բացառությամբ   սույն հոդվածի 25-րդ կետով սահմանված անձանց։
24. Սույն օրենքով նախատեսված թույլտվությունների (բացառությամբ տարանցման թույլտվությունների, որոնք տրամադրվում են հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների   գործակալության կողմից), ինչպես նաև «Ռազմական և երկակի նշանակության ապրանքների վերահսկման մասին» Վրաստանի օրենքով նախատեսված թույլտվությունների (բացառությամբ տարանցման թույլտվության) հայցորդները պարտավոր են համապատասխան թույլտվություն տրամադրող մարմիններին ներկայացնել տեղեկանքներ իրենց դատվածության/իրենց իրավունքից զրկելու, իրենց սույն հոդվածի 2-րդ կետի «ե» ենթակետով նախատեսված հանցագործության համար դատվածության, թմրամիջոցների հաշվառման չլինելու և հոգեկան վիճակի մասին։    Հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության  կողմից տրվելիք թույլտվության հայցորդը պարտավոր է թույլտվություն տվող մարմնին ներկայացնել առողջական վիճակի մասին տեղեկանք։
25. Սույն հոդվածի 2-րդ կետի «ե», «զ2» և «զ3» ենթակետերի գործողությունը չի տարածվում սույն օրենքով և «Զինվորական  և երկակի նշանակության արտադրանքի վերահսկողության մասին» օրենքով նախատեսված տարանցման թույլտվություն հայցող օտարերկրյա պետության ռեզիդենտի վրա։
26. Եթե «Թմրամիջոցների հետ կապված հանցավորության դեմ պայքարի մասին» Վրաստանի օրենքի 3-րդ հոդվածով նախատեսված   է հանցագործություն կատարած անձին զենք արտադրելու, գնելու, պահպանելու և կրելու իրավունքից զրկում սույն հոդվածի 2-րդ կետի «ե» ենթակետով սահմանվածից ավելի ժամկետով,    կիրառվում են «Թմրամիջոցների հետ կապված հանցավորության դեմ պայքարի մասին»   Վրաստանի օրենքի 3-րդ հոդվածի  համապատասխան  նորմերը։   
27. Եթե հանցագործություն կատարած անձի համար նախատեսված է  «Սեռական ազատության և անձեռնմխելիության դեմ ուղղված հանցագործությունների դեմ պայքարի մասին» Վրաստանի օրենքի 3-րդ հոդվածի համաձայն, դատարանի վճռի հիման վրա զենք պատրաստելու, գնելու, պահպանելու և կրելու իրավունքից սույն հոդվածի 2-րդ կետի «ե» ենթակետով սահմանվածից ավելի ժամկետով զրկում, կիրառվում է դատարանի վճռով սահմանված ժամկետը։   
3. Համապատասխան լիցենզիայի/թույլտվության սեփականատիրոջ  նկատմամբ հրապարակված Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի առաջարկությունը չեղարկելու դեպքում լիցենզիա/թույլտվություն տվողը պարտավոր է 3 օրվա ընթացքում որոշում կայացնել  լիցենզիան/թույլտվությունը չեղյալ հայտարարելու մասին և  այդ մասին անհապաղ տեղեկացնել լիցենզիայի/թույլտվության սեփականատիրոջը։ Սույն կետի գործողությունը տարածվում է լիցենզիայի/թույլտվության վրա, որի տրամադրման հիմքերից մեկը եղել է Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի առաջարկությունը։
31. Եթե հանրային իրավունքի իրավաբանական անձին` Վրաստանի ներքին գործերի նախարարության Ծառայությունների   գործակալությանը, լիազորված անձի դիմումի հիման վրա  հայտնի է դարձել սույն հոդվածի առաջին պարբերության «դ6»-«դ8» ենթակետերով սահմանված հանգամանքի մասին, դա  սույն օրենքով նախատեսված թույլտվության ավտոմատ չեղարկման հիմք է։    
32. Հանրային իրավունքի իրավաբանական անձի՝  Վրաստանի ներքին գործերի նախարարության Ծառայությունների գործակալության  կողմից տրված զենքի շրջանառության հետ կապված թույլտվության չեղարկման կարգը և պայմանները սահմանվում են Վրաստանի ներքին գործերի նախարարի հրամանով։ 
4. Եթե սույն հոդվածի 2-րդ մասի «ե» ենթակետով նախատեսված հանցանքը կատարած անձը մինչև դատվածության հանումը կամ մարումը, կրկին կատարում է նույն ենթակետով նախատեսված հանցանք, ապա նոր հանցագործության համար սույն հոդվածի 2-րդ մասի «ե» ենթակետով սահմանված 4 տարով, 8 տարով կամ 12 տարով ժամկետին ամբողջությամբ կավելացվի նախկինում կատարված հանցագործության համար սահմանված 4-ամյա, 8-ամյա կամ 12-ամյա ժամկետը։      
5. Եթե սույն հոդվածի 2-րդ մասի «ե» ենթակետով նախատեսված հանցանքը կատարած անձը դատվածությունը հանելուց կամ մարելուց հետո, մինչև նույն ենթակետով սահմանված  4 տարով, 8 տարով կամ 12 տարով ժամկետի ավարտը     կրկին կատարի սույն հոդվածի 2-րդ մասի «ե» կետում նշված հանցագործությունը,  մինչև վերը նշված ժամկետի ավարտը մնացած ժամկետը կավելացվի նոր հանցագործության համար սահմանված   4-ամյա,    8-ամյա   կամ 12-ամյա ժամկետին։   
6. Հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից լիցենզիաների և թույլտվությունների տրամադրման կարգը և լրացուցիչ պայմանները սահմանվում են Վրաստանի կառավարության որոշմամբ:
2006 թվականի մայիսի 25-ի Վրաստանի օրենք №3144 – ՎՕՏ I, №20, 09.06.2006թ․, հոդվ․172
2008 թվականի հունիսի 27- ի Վրաստանի օրենք №74 – ՎՕՏ I, №12, 14.07.2008 թ․, հոդվ․96
2009 թվականի դեկտեմբերի 28-ի Վրաստանի օրենք №2511 – ՎՕՏ I, №3, 13.01.2010թ․, հոդվ․ 8
2010 թվականի հուլիսի 2-ի Վրաստանի օրենք №3285 – ՎՕՏ I, 16.07.2010 №38, հոդվ․228
2010 թվականի դեկտեմբերի 17-ի Վրաստանի օրենք №4138 – ՎՕՏ I,  №76, 29.12.2010թ., հոդվ․511
2015 թվականի մայիսի 29-ի Վրաստանի օրենք №3671 – կայք, 04.06.2015թ.
2015 թվականի հունիսի 12-ի Վրաստանի օրենք №3702 – կայք, 30.06.2015թ.
2016 թվականի հունիսի 22-ի Վրաստանի օրենք №5455 – կայք, 12.07.2016թ.
2018 թվականի մայիսի 30-ի Վրաստանի օրենք №2397 – կայք, 06.08.2018թ.
2020 թվականի մարտի 17-ի Վրաստանի օրենք №5756 – կայք, 23.03.2020թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 271. Քաղաքացիական հրազեն և գազային զենք գնելու (պահպանելու և (կամ) կրելու իրավունքով) թույլտվության հայցորդի քննությունը 
1. Քաղաքացիական հրազեն և գազային զենք գնելու (պահպանելու և (կամ)  կրելու իրավունքով) թույլտվություն ստանալու համար հայցորդը հանրային իրավունքի իրավաբանական անձում՝ Վրաստանի ներքին գործերի նախարարության Ծառայությունների  գործակալությունում քննություն է հանձնում   հրազենի և (կամ)  գազային  զենքի շրջանառության կանոնների իմացության մասին։ Քննության տեսակներն են.
ա) քննություն ինքնապաշտպանական հրազենի և գազային   զենքի շրջանառության կանոնների իմացության շուրջ,
բ) քննություն որսորդական հրազենի շրջանառության կանոնների իմացության շուրջ, 
գ) քննություն սպորտային հրազենի շրջանառության կանոնների իմացության շուրջ։
2. Քաղաքացիական հրազեն կամ գազային   զենք գնելու (պահպանելու և (կամ) կրելու իրավունքով) թույլտվության հայցորդը պարտավոր է առողջական վիճակի մասին տեղեկանք ներկայացնել հանրային իրավունքի իրավաբանական անձին` Վրաստանի ներքին գործերի նախարարության Ծառայությունների  գործակալությանը։  
3. Հանձնած քննության արդյունքներն անժամկետ են։ Քաղաքացիական հրազեն և գազային   զենք գնելու (պահպանելու և (կամ) կրելու իրավունքով) թույլտվություն ստանալու նպատակով սույն հոդվածի 2-րդ մասով նախատեսված տեղեկանքի գործողության ժամկետը 1 տարի է։
4. Սույն հոդվածով նախատեսված քննությունը հանձնելու և առողջության մասին տեղեկանք ներկայացնելու պարտականությունից ազատվում են սույն օրենքի 9-րդ հոդվածով սահմանված անձինք, որոնք ունեն ծառայողական-հաստիքային զենք կրելու իրավունք, բացառությամբ նույն  օրենքի 9-րդ հոդվածի 3-րդ կետով սահմանված անձանց։ Սույն  օրենքի 9-րդ հոդվածի 3-րդ կետով սահմանված   անձինք պարտավոր են ներկայացնել միայն տեղեկանք առողջական վիճակի մասին։   Սույն հոդվածով նախատեսված քննությունը հանձնելը պարտադիր չէ նաև Վրաստանի ներքին գործերի նախարարի հրամանով սահմանված դեպքում։   
5. Քաղաքացիական հրազենի և գազային   զենքերի շրջանառության կանոնների իմացության քննությունն անցկացնելու հրահանգները, որակավորման պահանջները և քննության տոմսերը հաստատվում են Վրաստանի ներքին գործերի նախարարի հրամանով։
2015 թվականի հունիսի 12-ի Վրաստանի օրենք №3702 – կայք, 30.06.2015թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 28. Զենքի առգրավումը
1. Զենքն առգրավվում է.
ա) սույն օրենքով նախատեսված լիցենզիայի (թույլտվության) բացակայության դեպքում,
բ) լիցենզիան (թույլտվությունը) չեղարկելիս, 
գ) զենքի շրջանառության կանոնների խախտման դեպքում՝ մինչև վերջնական որոշում կայացնելը,
դ) քաղաքացիական զենքի տիրոջ մահվան դեպքում, եթե Վրաստանի ներքին գործերի նախարարի հրամանով սահմանված ժամկետում չի ապահովվի այդ զենքի համապատասխանությունը Վրաստանի օրենսդրության պահանջներին,
ե) բռնարարից՝ նրա նկատմամբ պաշտպանական, զսպող կամ զենքի հետ կապված իրավունքների սահմանափակման հրամանագրով սահմանված դեպքերում և որոշակի ժամկետով,  
զ) Վրաստանի օրենքով նախատեսված դեպքում։
2. Սույն հոդվածի առաջին մասի «դ» և «ե» ենթակետերով նախատեսված դեպքերում, ինչպես նաև հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից զենք գնելու (պահպանելու և (կամ) կրելու) թույլտվությունը չեղարկելու,   զենքն առգրավելու կարգը հաստատվում է Վրաստանի կառավարության կողմից՝ Վրաստանի ներքին գործերի նախարարի առաջարկությամբ։  
3. Սույն օրենքի 27-րդ հոդվածի առաջին կետի «դ5» ենթակետով նախատեսված հանգամանքների առաջացման դեպքում Վրաստանի ներքին գործերի նախարարության  Տեղեկատվական-վերլուծական դեպարտամենտը պարտավոր է այդ մասին տեղեկացնել Վրաստանի ներքին գործերի նախարարության համապատասխան տարածքային մարմնին։  
[bookmark: part_43]4. Սույն հոդվածի 3-րդ կետով նախատեսված դեպքում Վրաստանի ներքին գործերի նախարարության համապատասխան տարածքային մարմնի լիազոր ներկայացուցիչը դատապարտյալին 30 օր ժամկետ է սահմանում Վրաստանի օրենսդրությամբ սահմանված կարգով զենքը օտարելու համար:  
5. Դատապարտյալի կողմից սույն հոդվածի 4-րդ կետով նախատեսված պարտավորությունը չկատարելու մասին տեղեկացվում է հանրային իրավունքի իրավաբանական անձին` Վրաստանի ներքին գործերի նախարարության Ծառայությունների գործակալությանը, զենք ձեռք բերելու (պահպանելու և կրելու իրավունքով)   թույլտվությունը կորցնում է իրավաբանական ուժը, և Վրաստանի ներքին գործերի նախարարության համապատասխան մարմինը  իրականացնում է  զենքի առգրավում։
6. Սույն օրենքով նախատեսված ծանուցումը փոստի միջոցով 2 անգամ չհանձնելու դեպքում կիրառվում է Վրաստանի ներքին գործերի նախարարության պաշտոնական կայքում հրապարակային հրապարակման կարգը։ Հանրային հրապարակման կարգը և համապատասխան պայմանները սահմանվում են Վրաստանի ներքին գործերի նախարարի հրամանով։
2008 թվականի հունիսի 27-ի Վրաստանի օրենք №74 – ՎՕՏ I, №12, 14.07.2008թ․, հոդվ․96
2009 թվականի դեկտեմբերի 28-ի Վրաստանի օրենք №2511 – ՎՕՏ I, №3, 13.01.2010թ․, հոդվ․ 8
2010 թվականի դեկտեմբերի 17-ի Վրաստանի օրենք №4138 – ՎՕՏ I, №76, 29.12.2010թ., հոդվ․511
2013 թվականի սեպտեմբերի 27-ի Վրաստանի օրենք №1360 – կայք, 09.10.2013թ.
2016 թվականի հունիսի 22-ի Վրաստանի օրենք №5455 – կայք, 12.07.2016թ.
2023 թվականի մայիսի 31-ի Վրաստանի օրենք №3100– կայք, 13.06.2023թ.

Հոդված 29. Զենքի շրջանառության վերահսկումը
1. Առանց համապատասխան լիցենզիայի կամ թույլտվության զենքի վաճառքը, արտադրությունը, գնումը, պահպանումը, կրումը, օգտագործումը, տեղափոխում-փոխադրումը և առաքումը վերահսկվում է Վրաստանի ներքին գործերի նախարարության դրա համար իրավասու ծառայությունների կողմից, իսկ գերատեսչական վերահսկողությունն իրականացվում է սույն օրենքի   9-րդ հոդվածով նախատեսված հաստատությունների կողմից:   
2. Զենքի շրջանառությունը վերահսկելու նպատակով ոստիկանն իրավունք ունի զենքի սեփականատիրոջ համաձայնությամբ պահպանման վայրում ստուգել գրանցված զենքերը՝ տարեկան ոչ ավելի, քան 4 անգամ։
3. Եթե զենքի սեփականատերը հրաժարվում է ոստիկանին թույլ տալ մուտք գործել զենքի պահպանման վայր, ապա ոստիկանն այդ մասին արձանագրություն է կազմում։ Սույն արձանագրությունը ստորագրվում է նշված միջոցառումն իրականացնող ոստիկանի և զենքի սեփականատիրոջ կողմից։ Այն դեպքում, երբ զենքի սեփականատերը հրաժարվում է ստորագրել սույն արձանագրությունը, արձանագրությունում կատարվում է համապատասխան գրառում։
4. Սույն հոդվածի 3-րդ կետով նախատեսված դեպքում ոստիկանն իրավազոր  է զենքի սեփականատիրոջից խնդրել ոստիկանության համապատասխան ստորաբաժանում ներկայացնել իր անունով գրանցված զենքերը: Զենքի սեփականատերը պարտավոր է ոստիկանի կողմից պահանջված գրանցված զենքերը պահանջից ոչ ուշ, քան 7 օր հետո ներկայացնել ոստիկանության համապատասխան բաժին։
5. Զենքի շրջանառությունը վերահսկելու նպատակով գրանցված զենքը պահպանման վայրում ստուգելու կամ զենքը ոստիկանության բաժին ներկայացնելու կարգը սահմանվում է Վրաստանի ներքին գործերի նախարարի հրամանով։
6. Սույն հոդվածի 4-րդ կետով սահմանված  պարտավորության չկատարումը հանգեցնում է պատասխանատվության՝ Վրաստանի վարչական իրավախախտումների վերաբերյալ օրենսգրքով սահմանված կարգով:
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 291. Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորության տրամադրման կարգը 
Սույն օրենքով նախատեսված Վրաստանի պաշտպանության նախարարության ռազմատեխնիկական հարցերի մշտական ​​հանձնաժողովի երաշխավորության համար հանձնաժողովին ներկայացվելիք փաստաթղթերի ցանկը, ինչպես նաև հանձնաժողովի կողմից որոշումների ընդունման ընթացակարգերը և որոշում կայացնելիս նախատեսվելիք չափանիշները  սահմանվում են Վրաստանի կառավարության որոշմամբ։
2020 թվականի փետրվարի 19-ի Վրաստանի օրենք №5721 – կայք, 24.02.2020թ.

Գլուխ VI
Զենք արտադրողի և սեփականատիրոջ, զենք օգտագործողի իրավունքներն ու պարտականությունները

Հոդված 30. Զենք արտադրողի իրավունքներն ու պարտականությունները
1. Զենք արտադրողն իրավունք ունի.
ա) արտադրված զենքի վաճառքից եկամուտ ստանալ,
բ) զենք արտադրել ստացված լիցենզիայի համաձայն,
գ) իրականացնել զենքի իրացում  ստացած լիցենզիայի համաձայն,
դ) սահմանված կարգով իրականացնել զենքի կառուցվածքային մշակում։
2. Զենք արտադրողը պարտավոր է.
ա) իրականացնել արտադրված զենքի փորձարկում և ապահովել զենքի համապատասխանությունը պետական ​​չափորոշիչներին,
բ) արտադրված զենքի վրա նշել   անհրաժեշտ հաշվառման համարներն ու մակնշման համար անհրաժեշտ նշանները,
գ) վարել  արտադրված զենքի և զինամթերքի հաշվառում,
դ) ապահովել արտադրված զենքի, պահեստամասերի և զինամթերքի պաշտպանություն։

Հոդված 31. Զենքի սեփականատիրոջ իրավունքներն ու պարտականությունները
1. Զենքի սեփականատերն իրավունք ունի.
ա) տիրապետել և տնօրինել զենքին և զինամթերքին, օգտագործել զենքն ու զինամթերքը Վրաստանի օրենսդրությամբ սահմանված կանոններին համապատասխան՝ զենք կրելու սահմանափակման նախատեսմամբ,  
բ) Վրաստանի օրենսդրությամբ սահմանված կարգով զենքի ռեկվիզացիայի կամ հանձնման դեպքում ստանալ փոխհատուցում,
գ) առանց լիազորված անձի թույլտվության ձեռք բերել իր անունով գրանցված հրազենից կամ գազային  զենքից կրակելու համար նախատեսված զինամթերք։
11. Բացի սույն հոդվածի առաջին կետով նախատեսված իրավունքներից, սույն օրենքի 19-րդ հոդվածի առաջին կետի «գ1» ենթակետով սահմանված իրավաբանական անձինք իրավունք ունեն իրենց պատկանող, գրանցված որսորդական հրազենը   արդյունագործական,   սիրողական, սպորտային կամ գիտական ​​որսորդության նպատակով, ժամանակավորապես (բայց ոչ ավելի, քան Վրաստանի օրենսդրությամբ սահմանված ժամկետով) օգտագործման իրավունքով փոխանցել այն ֆիզիկական անձանց, ովքեր գրանցված ունեն քաղաքացիական այլ հրազեն և (կամ)  բավարարում են  Վրաստանի օրենսդրության պահանջները։ Ֆիզիկական անձանց հրազեն փոխանցելու կանոններն ու պայմանները սահմանվում են Վրաստանի ներքին գործերի նախարարի հրամանով։
12 Սույն օրենքի 19-րդ հոդվածի առաջին կետի «զ» և «է» ենթակետերով սահմանված իրավաբանական անձը/անհատ ձեռնարկատերը, բացի սույն հոդվածի առաջին կետով նախատեսված իրավունքներից, իրավունք ունի իր սեփականության մեջ եղած գրանցված զենքը   համապատասխան տարածքում Վրաստանի օրենսդրությամբ սահմանված կարգով կրակելու նպատակով ժամանակավոր օգտագործման իրավունքով փոխանցելու այն ֆիզիկական անձին, ով ունի գրանցված  քաղաքացիական այլ հրազեն, և (կամ)  որը բավարարում է Վրաստանի օրենսդրության պահանջները: Սույն կետով նախատեսված դեպքում ժամանակավոր օգտագործման իրավունքով ֆիզիկական անձին զենք փոխանցելու կարգը սահմանվում է Վրաստանի ներքին գործերի նախարարի հրամանով։
2. Զենքի սեփականատերը պարտավոր է.
ա) սույն օրենքի պահանջներին համապատասխան գրանցել իր սեփականության մեջ եղած զենքը,
բ) գրանցել իր կողմից ժառանգությամբ ստացված զենքը, բացառությամբ Վրաստանի օրենսդրությամբ նախատեսված դեպքերի.
գ) պահպանել զենքի շրջանառության կանոնները,
դ) ապահովել է զենքի և զինամթերքի պահպանություն,  
ե) Վրաստանի օրենսդրությամբ սահմանված կարգով ապահովել ոստիկանության ծառայողի և (կամ) լիազորված այլ անձի մուտքը զենքի պահպանման վայր և նրան ներկայացնել համապատասխան փաստաթղթեր,
զ) զենք-զինամթերք կորցնելու դեպքում անհապաղ տեղեկացնել ներքին գործերի մարմիններին,
է) Վրաստանի օրենսդրությամբ սահմանված հիմքերի առաջանալուց հետո 10 աշխատանքային օրվա ընթացքում վերագրանցել զենքը,
ը) պահպանել Վրաստանի օրենսդրությամբ սահմանված զենքի պահպանման, օգտագործման, տեղափոխման-փոխադրման և առաքման պահանջները,
թ) հանրային իրավունքի իրավաբանական անձի` Վրաստանի ներքին գործերի նախարարության  Ծառայությունների գործակալության կողմից սույն օրենքի 19-րդ հոդվածի 10-րդ կետով նախատեսված իրավունքի իրացման դեպքում տեխնիկական զննության նպատակով ներկայացնել զենք ձեռք բերելու (պահպանելու և (կամ) կրելու իրավունքով) թույլտվություն տալու պահանջի համար սեփականության իրավունքով  գրանցված ինքնապաշտպանական և (կամ)  սպորտային կարճափող հրազենը,  
ժ) զենքի կորստի դեպքում այդ մասին հայտնել Վրաստանի ներքին գործերի նախարարության համապատասխան տարածքային մարմնին,
 ժա) ոստիկանի պահանջի դեպքում՝ զննության համար նրան ներկայացնել քաղաքացիական հրազենը, 
2010 թվականի հուլիսի 2-ի Վրաստանի օրենք № 3285 – ՎՕՏ I, № 38,  16.07.2010թ․ հոդվ․228
2010 թվականի դեկտեմբերի 17-ի Վրաստանի օրենք № 4138 – ՎՕՏ I, №76, 29.12.2010թ., հոդվ․511
2011 թվականի նոյեմբերի 8-ի Վրաստանի օրենք №5201 – կայք, 14.11.2011թ.
2013 թվականի սեպտեմբերի 27-ի Վրաստանի օրենք №1360   – կայք, 09.10.2013թ.
2023 թվականի մայիսի 31-ի Վրաստանի օրենք №3100 – կայք, 13.06.2023թ.

Հոդված 32. Զենք օգտագործողի իրավունքներն ու պարտականությունները
1. Զենք օգտագործողն իրավունք ունի զենք պահպանել և կրել Վրաստանի օրենսդրությամբ սահմանված կարգով։
2. Զենք օգտագործողը պարտավոր է.
ա) զենքն օգտագործել միայն Վրաստանի օրենսդրությամբ սահմանված կարգով՝ ըստ նշանակության,
բ) պահպանել զենքի շրջանառության կանոնները.
գ) ապահովել զենքի և զինամթերքի պահպանություն,
դ) զենքի կորստի դեպքում այդ մասին հայտնել Վրաստանի ներքին գործերի նախարարության համապատասխան տարածքային մարմին, 
ե) ոստիկանի պահանջի դեպքում զննության համար նրան ներկայացնել քաղաքացիական հրազենը։
2023 թվականի մայիսի 31-ի Վրաստանի № 3100 օրենք – կայք, 13.06.2023թ.

Հոդված 321. Զենքը ժամանակավոր օգտագործողի իրավունքներն ու պարտականությունները
1. Զենքը ժամանակավոր օգտագործողն իրավունք ունի Վրաստանի օրենսդրությամբ սահմանված կարգին  համապատասխան   փակ կամ կիսափակ հրաձգարանի, կրակելու համար հատկացված տարածքի կամ կրակային-որսորդական ստենդի, որսորդական տնտեսության, ֆեդերացիայի կամ սպորտային կազմակերպության  տարածքում տեղաշարժվելիս մոտն ունենալ զենք և (կամ) կրակել  այս զենքից   Վրաստանի օրենսդրությամբ սահմանված համապատասխան կարգավորող նորմերին համապատասխան։  

2. Զենքը ժամանակավոր օգտագործողը պարտավոր է.
ա) զենքն օգտագործել միայն սույն հոդվածի առաջին մասով նախատեսված տարածքում Վրաստանի օրենսդրությամբ սահմանված կարգով և նպատակով,
բ) պահպանել Վրաստանի օրենսդրությամբ սահմանված զենքի շրջանառության կանոնները,
գ) ապահովել զենքի և զինամթերքի պաշտպանությունը։
2023 թվականի մայիսի 31-ի Վրաստանի օրենք № 3100 – կայք, 13.06.2023թ.

Գլուխ VII
Զենքի շրջանառության հետ կապված վեճերի լուծումը, պատասխանատվությունը զենքի մասին Վրաստանի օրենսդրության խախտումների համար 

Հոդված 33. Զենքի շրջանառության հետ կապված վեճերի լուծումը
Զենքի շրջանառության հետ կապված վեճերը լուծվում են դատաական կարգով,  Վրաստանի օրենսդրությանը համապատասխան։

Հոդված 34. Պատասխանատվությունը զենքի մասին Վրաստանի օրենսդրության խախտման համար
Զենքի մասին Վրաստանի օրենսդրության խախտման համար քաղաքացիական, վարչական և քրեական պատասխանատվություն է սահմանվում Վրաստանի օրենսդրությանը համապատասխան։

Գլուխ VIII
Անցումային դրույթներ

Հոդված 35. Հրապարակվելիք ենթաօրենսդրական ակտեր
1. (Հանվել է՝  27.09.2013թ., № 1360):
2. Վրաստանի գործադիր իշխանության մարմինները պետք է նախապատրաստեն և հրապարակեն․
ա) (հանվել է՝ 31.05.2023 թ., № 3100),
բ) Վրաստանի աշխատանքի, առողջապահության և սոցապահովման նախարարի «Տրավմատիկ վնասման փամփուշտների, գազային և էլեկտրահարող   զենքի առողջության համար ընդունելի նորմերի մասին» հրաման,
գ) Վրաստանի ներքին գործերի նախարարի և Վրաստանի մշակույթի և հուշարձանների պահպանության նախարարի համատեղ հրաման «Հավաքածու կազմելու զենքի գնման, պահպանման և ցուցադրման կարգի մասին»։
3. Վրաստանի բռնազավթված տարածքներից հարկադիր վերաբնակների,    աշխատանքի, առողջապահության և սոցապահովման նախարարը և Վրաստանի ներքին գործերի նախարարը ապահովեն «Զենքի շրջանառության հետ կապված լիցենզիայի/թույլտվության տիրապետման համար անհրաժեշտ առողջական վիճակի պահանջների և դրա զննման կարգը հաստատելու մասին» համատեղ հրամանի հրապարակում։
4. Մինչև 2014 թվականի մարտի 1-ը.
ա) Վրաստանի կառավարությունը հաստատի.
ա.ա) քաղաքացիական կամ ծառայողական-հաստիքային զենքը որպես պարգև փոխանցելու կարգը,
ա.բ) ծառայողական-հաստիքային զենք կրելու իրավունք ունեցող պաշտոնատար անձանց ցանկը,
ա.գ) արտահանման հսկողության ենթակա երկակի նշանակության ապրանքների արտահանման, ներմուծման, վերաարտահանման և տարանցման հարցերի լուծման կարգը,
ա.դ) սույն օրենքի 28-րդ հոդվածի առաջին կետի «դ» և «ե» ենթակետերով նախատեսված դեպքերում, ինչպես նաև հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից տրամադրված զենքի ձեռքբերման (պահպանման և (կամ) կրելու) թույլտվությունը չեղարկելու դեպքում զենքի առգրավման կարգը, 
ա.ե) օտարերկրյա պետությունների և միջազգային կազմակերպությունների ներկայացուցիչների, ինչպես նաև այլ կարևոր հյուրերի այցերի ընթացքում նրանց ուղեկցող անձանց կողմից զենք և զինամթերք Վրաստան ներմուծելու և Վրաստանից արտահանելու կարգը,
բ) Վրաստանի ներքին գործերի նախարարը հաստատի․
բ.ա) օտար երկրի քաղաքացու կողմից որպես պարգև  ստացված հրազենը Վրաստանից արտահանելու կարգը,
բ․բ) օգտագործման կամ սեփականության մեջ եղած զենք   ու զինամթերք կրելու, պահպանելու և տեղափոխելու կարգը,
բ.գ) ծառայողական-հաստիքային հրազենից   արձակված փամփուշտները Վրաստանի ներքին գործերի նախարարության գնդակապարկուճային հաշվառման քարտադարան ուղարկելու կարգը։
5. Մինչև 2015 թվականի նոյեմբերի 1-ը Վրաստանի ներքին գործերի նախարարը հաստատի քաղաքացիական հրազենի և գազային   զենքի շրջանառության կանոնների իմացության  քննության անցկացման հրահանգը և քննության տոմսերը։
2008 թվականի հունիսի 27-ի Վրաստանի օրենք № 74 – ՎՕՏ I, №12, 14.07.2008թ, հոդվ․96
2010 թվականի հուլիսի 2-ի Վրաստանի օրենք № 3285 – ՎՕՏ I, №38, 16.07.2010թ․, հոդվ․228
2012 թվականի ապրիլի 24-ի Վրաստանի օրենք № 6058 – կայք, 05.07.2012թ.
2013 թվականի սեպտեմբերի 27-ի Վրաստանի օրենք № 1360 – կայք, 09.10.2013թ.
2015 թվականի հունիսի 12-ի Վրաստանի օրենք № 3702 – կայք, 30.06.2015թ.
2015 թվականի նոյեմբերի 25-ի Վրաստանի օրենք № 4551 – կայք, 08.12.2015թ.
2023 թվականի մայիսի 31-ի Վրաստանի օրենք № 3100 – կայք, 13.06.2023թ.

Հոդված 351. Վրաստանից Ռուսաստանի Դաշնության զինված ուժերին պատկանող սպառազինության արտահանման թույլտվության տուրք 
Վրաստանի տարածքում տեղակայված Ռուսաստանի Դաշնության զինված ուժերին պատկանող զենքի, զինամթերքի, ռազմական տեխնիկայի, տեխնիկական փաստաթղթերի, զենքի արտադրության հետ կապված աշխատանքների և ծառայությունների Վրաստանից արտահանման մասին թույլտվություններ տրամադրելիս համապատասխան թույլտվության տուրք վճարել չի տրվում։
2004 թվականի հունիսի 30-ի Վրաստանի օրենք № 284 – ՎՕՏ I, № 20, 16.07.2004թ․, հոդվ․110

Հոդված 352. Պահպանելու և կրելու իրավունքով գրանցված որսորդական ակոսափող զենքի վերագրանցումը
1. Անձը պարտավոր է իր անունով պահպանելու և կրելու իրավունքով մինչև 2023 թվականի օգոստոսի 1-ը գրանցված որսորդական ակոսափող (այդ թվում՝ համակցված) հրազենը Վրաստանի  օրենսդրությամբ սահմանված կարգով բալիստիկ փորձարկում անցկացնելու նպատակով մինչև 2024 թվականի փետրվարի 1-ը ներկայացնել հանրային իրավունքի իրավաբանական անձ՝ Վրաստանի ներքին գործերի նախարարության Ծառայությունների գործակալություն։   Այս պարտավորությունը չի տարածվում այն ծառայողական-հաստիքային  զենքի վրա, որը կրելու իրավունք ունեն սույն օրենքի 9-րդ հոդվածի 2-րդ կետով սահմանված անձինք։
2. Եթե զենքի բալիստիկ փորձարկումով պարզվում է, որ սույն հոդվածի առաջին կետով սահմանված կարգով    ներկայացված զենքը կարճափող զենք է, ապա այն ենթակա է վերագրանցման՝ սույն օրենքով սահմանված կարգով:
3. Սույն հոդվածի առաջին և երկրորդ կետերով նախատեսված պարտավորության չկատարումը հանգեցնում է   զենքի սեփականատիրոջ նկատմամբ պատասխանատվության  նշանակման՝ Վրաստանի վարչական իրավախախտումների վերաբերյալ օրենսգրքի համաձայն, այդ թվում՝ նրա նախազգուշացման նշված պարտավորության Վրաստանի օրենսդրությամբ սահմանված ժամկետում կատարման մասին:
4. Վրաստանի օրենսդրությամբ սահմանված ժամկետում սույն հոդվածի 3-րդ կետով նախատեսված պարտավորությունը չկատարելու դեպքում զենքի գնման (պահպանելու և կրելու իրավունքով)  թույլտվությունը, գրանցումը և գրանցման    արդյունքում տրված զենքի գրանցման վկայականը կհամարվի օրինական ուժ չունեցող:
5. Սույն հոդվածի համաձայն  զենքի բալիստիկ զննման համար սահմանված տուրքի վճարման կարգը սահմանվում է «Հանրային իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության կողմից մատուցվող ծառայությունների վճարների և ժամկետների մասին» Վրաստանի օրենքով, իսկ զենքի վերագրանցման համար սահմանված թույլտվության տուրքի և վճարի վճարել տալու կարգը՝   «Լիցենզիայի և թույլտվության տուրքերի մասին» և «Հանրային  իրավունքի իրավաբանական անձի՝ Վրաստանի ներքին գործերի նախարարության Ծառայությունների գործակալության  կողմից մատուցված ծառայության համար սահմանված  վճարների և ժամկետների մասին» Վրաստանի օրենքներով։
6. Սույն հոդվածի 2-րդ կետով նախատեսված դեպքում զենքի  սեփականատեր ֆիզիկական անձն ազատվում է սույն օրենքի 271 հոդվածի 1-ին կետի «ա» ենթակետով նախատեսված քննությունը  հանձնելու պարտավորությունից:
7. Սույն օրենքի 19-րդ հոդվածի առաջին կետի «գ1», «զ» և «է» ենթակետերով սահմանված իրավաբանական անձը/անհատ ձեռնարկատերը պարտավոր է գրանցել իր սեփականության գտնվող/օգտագործվող զենքերը  մինչև 2024 թվականի փետրվարի 1-ը ։
8. Սույն հոդվածի 7-րդ կետով նախատեսված պարտավորության չկատարումը հանգեցնում է իրավաբանական անձի/անհատ ձեռնարկատիրոջ  նկատմամբ Վրաստանի օրենսդրությամբ սահմանված կարգով պատասխանատվության նշանակման:
9. Անհրաժեշտության դեպքում, Վրաստանի ներքին գործերի նախարարի հրամանով կարող է սահմանվել համապատասխան պարտավորության կատարման սույն հոդվածի 1-ին և 7-րդ կետերով սահմանված ժամկետից այլ ժամկետ։ 
2023 թվականի մայիսի 31-ի Վրաստանի օրենք № 3100 – կայք, 13.06.2023թ.


Գլուխ IX
Եզրափակիչ դրույթներ

Հոդված 36. Անվավեր նորմատիվ ակտ
Սույն օրենքն ուժի մեջ մտնելու պահից ուժը կորցրած   ճանաչվի Վրաստանի «Հրազենի   մասին» օրենքը:

Հոդված 37. Օրենքն ուժի մեջ մտնելը   
Սույն օրենքն ուժի մեջ   մտնի  2003 թվականի հուլիսի 1-ից:


Վրաստանի նախագահ Էդուարդ Շևարդնաձե 
Թբիլիսի,
2003 թվականի 8 մայիսի։
№ 2264-IIՆ

